
ክል አርቦዕ እብ ትግራይት ለትፈግር ሳምንታይት ጀሪደት

ርኢስ ኢሳይያስ አፍወርቂ ልእከት አሰናይ ሓለፈ
እብ መናሰበት ሰነት ሐዳስ ናይ 

ሰነት 2024፡ እግል ሸዐብ ኤረትርየ 
እት ቀበት ዐድ ወካርጅ ወእግል 
ቅዋት ድፍዑ፡ ትምኔት ሰኔት እት 
ሸርሕ አሰናይነ ቤለ።

ሰነት 2023 - እብ ደረጀት 
መንጠቀት ወቃረት፡ ጠቢዐታይት 
ወእብ አዳም ለትሸቄት ብቆት፡ 
ኢመስኩበት ወሐርብ-ስላሕ 
ለበዝሐ ዲበ ሰነት ተ ለዐለት።

ዲብ እሊ ኢመስኩበት ለበዝሐ 
ዲቡ ሓላት፡ ሸዐብ ኤረትርየ፡ 
ውሕደቱ ወመስኩበቱ እንዴ ዐቅበ፡ 
ሰላሙ ወስያደቱ እንዴ አድመነ፡ 
እት ኩሉ መጃላት፡ ክም ዲመ፡ 
ትሩድ ናይ መጋብሀት ወዐውቴ 
ዐዋዲ አከደ ከህለ።

ሰነት 2024 ህዬ፡ እግል ዐማር-
ዳይመት ወመትቀዳም ለንትበገስ 
ዲበ፡ ለሔሰ አብካት እግል ትፍተሕ 
እግልነ ሰኔት ትምኔቼ እት እሸሬሕ፡ 
አሰናይ እት ሰነት ሐዳስ ወዓያድ 
ልደት አብጽሔነ።

  ዐውቴ እግል ገቢል!ዐውቴ እግል ገቢል!

ሸዐብ ኤረትርየ ሰነት ሐዳስ 
ምስል ታመት ሰእየት ትከበተየ
እት ቀበት ዐድ ወካርጅ ለህለ ሸዐብ ኤረትርየ እግል ሰነት 2024 እብ 

ነያረት ወሰእየት ታመት ክምሰልሁመ አማነት ሹሀደእ እግል ለአትምም 
ገለድ እንዴ በይኣ ትከበተየ።

እት አሰመረ እተ ገብአ ውሕደት ወፈተ ለሸርሕ ተጀምዕ ወፋግዖት 
ለሻረከው መወጥኒን፡ ክምሰለ ርኢስ ኢስያስ ለሓለፈየ ልእከት ሰነት 
2024 ለሔሰ በክት ለትከልቅ እግልነ ሰነት ትግበእ ዲብ ልብሎ ትምኔቶም 
ሸርሐው።

ምን ኣውስትራልየ ለመጽአት መዋጥነት እተ ሀበቱ ረአይ፡ ሐቆ 18 
ሰነት፡ ሰነት ሐዳስ ምስል ሸዕበ ወሕኩመተ እግል ተሓልፎ ምን ቀድረት 
ፋርሐት ክምሰልተ እንዴ አሸረት፡ እግል ሸዐብ ወቅዋት ድፈዕ ኤረትርየ 
“አስናይና” ትቤ።

ሻብ ሱዳኒ እብ ጅህቱ፡ ሸዐብ ወሕኩመት ኤረትርየ ወድዩ እሎም ለህለ 
ክብቴ አተላላይ ናይለ እት ፍንጌ ሐው ሸዐብ ሱዳን ወኤረትርየ ለዐለት 
ዕላቀት ክምሰልቱ እንዴ ሐበረ፡ እብ መናሰበት ሰነት ሐዳስ እግል ክልኢቱ 
ሸዐብ ትምኔቱ ሰኔት ሸርሐ።

ክርን ገቢል ኤረትርየ፡ ዝክረት 45ይት ሰነተ ዐየደት
ክርን ገቢል ኤረትርየ፡ 45ይት-

ሰነት ዝክረት መትአሳሰ፡ ዮም 31 
ዲሰምበር ምስል ደረሰ መድረሰት 
ሕጁባም አብርሀ ባህተ ዐየደት። ዲብለ 
እብ ለትፈናተ ዕፌ ለገምለት ዓደት፡ 
ዲብ ውዛረት እዕላም ሙዲር ዓም 
ቅስም ሬድዮ አሰይድ ግርማይ በርሄ 
መራሕል ወተጠውር ክርን ገቢል 
ኤረትርየ ክም ዔማት ሐብሬ አማን፡ 
ለትዐዴቱ መታክል፡ ዲብ ዐውቴ 
ንዳል-ስላሕ ሸዐብ ኤረትርየ ለዐለ 
እግለ ዶር- ወዲብ በራምጅ ብንየት 
ወጠን ትወድዩ ለህሌት ዶር ተውዴሕ 

ሐቆለ ቀደመ፡ ለዒድ እግል ልትነየር 
ለወደው ጀሃት ሐምዴሁ ቀደመ።

ሙዲር መድረሰት ሕጁባም 
አብርሀ ባህተ መምህር ገረዝጊሄር 
ገብሬየሱስ እትለ አስመዐየ ከሊመት፡ 
መትአሳስ ክርን ገቢል ኤረትርየ 
እግል ሸዐብ ኤረትርየ፡ ክርን ብሸራት 
ወዐውቴ ክም ዐለት ሐቆለ ሸርሐ፡ 

ግብለት፡ መክትበ ጀ.ሸ.ዲ.ዐ. ወራታቱ ቀየመ
እት አቅሊም ግብለት ዶር 

መትነዛም ጀ/ሸ/ዲ/ዐ/ እት 
ፈዓልያት በርናምጅ ዐማር 
ወሰዳይት ግዱዓም ለልትሐመድ 
ክም ዐለ መስኡለትለ መከተብ እት 
አቅሊም ግብለት አሰይዳ ኣመቴ 
ንጉሴ ዮም 30 ዲሰምበር እተ 
ገብኣ ተቅዪም ሽቅል ሰነት 2023 
ሸርሐት።

እተ እጅትመዕ፡ አፍረዐት 
መትነዛም ሽኡን ስያሰት፡ መስኡሊን 
አፍረዐት ጀ/ሸ/ዲ/ዐ እት 
ምዴርያት ክምሰልሁመ መትነዛም 
ሸቃለ መድንዪን ወካዋድር ተቀሪር 
ቀደመው።

እተ ትቀደመ ተቅሪር እት 
መትነዛም መጃምዕ ሸዐብ ወሸቃለ 
ሕኩመት ዐቦት ክም ሰጀለ፡ 
እብ መትነዛም ሸቃለ ሕኩመት 
ለትፋገረ ዝያድ ዎሮ ሚልዮን 
ነቅፈ እግል ዓኢላት ግድዓት 

ዝክረት 45ይት ሰነት መትአሳሰ ዲብ 
መድረሰቶም እግል ትግባእ እግለ ክርን 
ገቢል ኤረትርየ ምስል ሕጁባም ለበ 
ዕላቀት-ትርድት ለተአርኤ ተርጀመት-
ዐባይ ለበ ክምተ ሐበረ።

ምን ሰልፋያም ሰሐፍዪን ክርን 
ገቢል ኤረትርየ አሰይድ አስመሮም 
ሀብቴማርያም እብ ጀሀቱ፡ ሄራር 
ታሪክ ክርን ገቢል ኤረትርየ፡ ዲብ 
ሸዐብ ወምናድሊን ለዐለ እግሉ ዶር፡ 
ክምሰልሁመ አባይ እግል ልሸውሸ 
ወልአብድየ ለወደዩ ጸገም፡ ፍድብ 
ናይለ ዲብለ መደት ለሀ ለዐለው 

መሀንድሲን (ፈንዪን) ሓከ።
ዲብለ መናሰበት፡ መሻርከት - 

ዲብ መድረሰት ሕጁባም አብርሀ 
ባህተ ለልትሰርገል ወራታት ወጥባዐት 
ብረይል ወብዕድ ለከምከመ ጽበጥ 
ዐፈው።

ክርን ገቢል ኤረትርየ፡ ዲብ ሄለል 
ጃንዋሪ ናይ ሰነት 1979 ተአሰሰት።

ክም ተሀየበ ክምሰልሁመ ስካን 
ምዴርያት መንደፈረ፡ ሰንዐፌ፡ 
ማይ-ዓይኒ፡ ጸሮና፡ ደቀምሓረ 
ወማይምኔ ለአትፋገረዉ 417,605 
ነቅፈ እግል ሕድ ለሸብህ ሀደፍ 
ክም ገብአ ትወደሐ።

እምበል እሊ፡ ዝያድ 400 
አልፍ ነሐር ለሻረከው እቱ ዐቂብ 
ማይ ወትርበት፡ አትሰናይ አግቡይ 

ወብዕድ አሽቃል ክም ትሰርገለ 
ልትሸረሕ ዲብ ህለ ፈዛዐት 
ስያሰት እግል ወቀሎት ሰሚናራት 
ክም ተሀየበ ትቀየመ።

መሽተርከት፡ አጅያል ሐዲስ 
ወሙደርሲን ለሀደፉ ተዕቢኣት 
እግል ልትነዘም፡ ክምሰልሁመ እት 
መናበረት ሸዐብ ጨቅጥ ወዴ ለህለ 
መሻክል፡ ሕኩመት እህትማም 
እግል ተሀቡ አትፋቀደው።

ሓክም አቅሊም ግብለት 
አሰይድ ሀብተኣብ ተስፋጼን 
እተ አሰመዕየ ከሊመት፡ ወራታት 
ስያሰት ወመትነዛም እግል 
ልትሰርገል መከተብ ጀ.ሸ.ዲ.ዐ. 
አቅሊም ግብለት ለወደዩ ጅህድ 
እንዴ ሐመደ፡ ክሎም አንፋር 
ጀብሀት ፈዛዐቶም እንዴ ወቀለው 
እት ሰርገሎት በራምጅ ዶሮም 
እግል ለአግዱ አትፈቀደ።



ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/07121322 
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡ 200454

አትአመሮት፡ 
ተለፎን፡ 125013፡ ዕ.ሰ.ቡ፡ 1284

ፍንቱይ

አልሐዲሰ ወሰነት ሐዳስ!አልሐዲሰ ወሰነት ሐዳስ!ስወር፡ ሳልሕ ዐብደልቃድርስወር፡ ሳልሕ ዐብደልቃድር

ጀሪደት ኤረትርየ አልሐዲሰ 
ዲብ ሄለል ሰብተምበር 1991 
እግል ትትጠበዕ ለአሰብዴት እብ 
ዐረቢ ለትፈግር ጀሪደት ሰሓፈት 
ተ። ምን ተአሰብዴ አስክ እለ 
ህዬ ዝያድ ሰለስ ዕቁድ ዋድየት 
ህሌት። ዲብ እሊ ለሐልፈ ታሪክ 
ሐያተ ለትፈናተ ለለአደርስ፡ 
ለለሐብር ወለትፋጌዕ መዋዴዕ ዲብ 
ትትናወል ምን ሰነት ዲብ ሰነት 
ዲብ መዳልየተ ወሰፍሓተ ምስል 
ሰነት ሐዳስ ለገይስ መዋዴዕ ዲብ 
ተአዳሌ ትሄርር ለህሌት ጀሪደት 
ተ።

ዎሮ ምነ ጀሪደት አልሐዲሰ 
ለትሄርር እቡ ወትትአመር እቡ 
ህዬ ፍንጌ አንፋረ ለህሌት ውሕደት 
ወሕውትነት እት ገብእ፡ ዲብ ክል 
ሰነት ሐዳስ እበ ነዙሙ ሐዲስ 
አፍካር ወስታቲባት፡ ዲብ አስመረ 
ልግበእ ወበረ ምን አስመረ እብ 
መናሰበት ሰነት ሐዳስ ለለአዳልዉ 
በራምጅ ህለ። 

አናመ ዮም ዓመት በክት 
እንዴ ረከብኮ ሰነት ሐዳስ ምስል 
አልሔዲሰ እግል ዐይደ ዕዙም 
ሰበት ዐልኮ፡ ምስል አንፋር ጀሪደት 
አልሐዲሰ እንዴ አመሕበርኮ አስክ 
ሐልሐሌ በጽሐኮ። ብጽሐት ሌጠ 
እንዴ ኢትገብእ ህዬ ዲቡ እብ 
ሕኩመት ወሸዐብ ገብእ ለህለ 
ሄራር ዐማር እብ ዓመት ወእብ 
መአሰሰት ዘርእ ወንዋይ ልሰርገል 
ለህለ ወራታት እግል እርኤ በክት 
ሰበት ረከብኮ፡ እብለ መናሰበት እለ 
እግል መዳልየት ጀሪደት ኤረትርየ 
አልሐዲሰ እግል ሐምድ እፈቴ።

እብ አሳስ እሊ ህዬ ሰንበት 
ንኢሽ 30 ዲሰምበር 2023 
ጽብሕ ምድር ምን ፎርቶ አስመረ 
እብለ እግለ ጀውለት ዱሊት 
ለዐለት ቀየሕ ሚናባስ ውዛረት 
እዕላም ሰፈር አስክ አቅሊም 
ግብለት ገብአ። እትሊ ሰፈር እሊ 
እምበል አንፋር ጀሪደት ኤረትርየ 
አልሐዲሰ ሙዲር ዓም ቅስም 
ጀሪደት አሰይድ ሰለሙን በርሄ 
ክምሰልሁመ ወካይል ኤረትርየ 
ሐዳስ፡ ሻባይት፡ ኣይቲ፡ ፈሬዕ 
መዋሰላት፡ ትልፍዝዮን ወመክተብ 
ወዚር ዲበ መናሰበት እግል ንሻርክ 
ምስል ኤረትርየ አልሐዲሰ ሳፈርነ። 

ለእብ ሻብ ሐበን ትሰወግ 
ለዐለት ሚናባስ ቀየሕ ምን ፎርቶ 
እብ መድረሰት በሐር ቀየሕ እንዴ 
ሐልፈት ለአስክ ጎዳይፍ ለበጽሕ 
ሻሬዕ ምናድሊን እንዴ ኬደት ገበይ 
ደቅምሐሬ ድግለብ እንዴ አትሌት 
እበ ወራታት ዐማር ገብእ እቱ 
ለህለ ጋድሞታት ዐዲ ጓዕዳድ እንዴ 
ሐልፈት ለናይ በዲር እብ መንጉደ 
እንዴ ትከሬት ሽከቲ ለተአቴ 
ገበይ ድገለብ እንዴ አትሌት፡ እብ 
ዐሸ ጎልጎል እንዴ ወዴት አስክለ 
ወራታት ዐማር ልሰርገል እቱ ለህለ 
ከዛን ዐዲ ሀሎ ትክሬት። ለዲብ 
ገበይ ድማን ወድገለብ ለህለ ጋምል 
ዕጨይ ዲብ ነዐፌ ህዬ፡ እብ ባካት 
ዐዲ-ሀሎ ነሐልፍ ዲብ ህሌነ ዲቡ 
ለህለ ናይ ዐማር ማሽኔሪታት ዲብ 
ነዐፌ ወእበ አስክ እለ ብኑይ ለህለ 
ወራታት ዐማር ወዲብለ አወድግ 
ባቅል ለሀለ ዕጨይ ቀላሚጦስ ዲብ 
ንትዐጀብ፡ እበ ሐዳስ ገበይ አስክ 
ሐልሐሌ ክምሰል ሐለፍነ ዲብ 
ገበይ ለህለ ከዛን ዲብ ባካቱ ለህለ 
ሸዐብ ህዬ ዲበ አክደር ጋድም 
እንዴ ትፈንጠረ እግል ንዋይ 
ለገብእ ብርሲም (አልፈ-አልፈ) 
ዲብ በትክ ልትረኤ።

ሕናመ ለጀውለት ዲብ ምድር 
ዐማር እግል ወራታት ዐማር ሰበት 
ዐለት፡ ዕንታትነ እግለ ገብእ ለህለ 
ወቀይ ዲብ ለዐፌ ዲበ አጥራፈ 
ከዛን ለናይ ሰልፍ ሱረት ሕበር 
ክምሰል ነስአነ፡ ምነ አንፋር ጀሪደት 
አልሐዲሰ እዱሉያሙ ለዐለው 
ኬር ወበርከት እት ካፍሉነ አመት 
ፍጡርነ ወዴነ። ለጀውለት ህዬ 
ፈረሕ ወለውቀት ለተሓበረት እተ 
ሰበት ዐለት ክሊነ ግረ እለ ክእነ 
ለመስል ጀውላት አው ርሕላት 
እግል ንነዝም ትናየትነ።

ሐቆ እለ አስክለ ኣማመ ለዐለ 
መርከዝ መአሰሰት ዘርእ ወንዋይ 
ሂራርነ አተላሌነ። ለዲብ ውቅል 
ክረዕ ለህለ መክተብ ሙዲር 
ዓምር መአሰሰት ዘርእ ወንዋይ 
ሜጀር ክብረኣብ አብረሃም ክምሰል 
በጽሐናቱ ሜጀር ክብረኣብ እብ 
ገጽ ፋርሕ ወእብ ሐሊብ ብሩድ 
ለትከበቴነ። ሕናመ ሰነት ሐዳስ 
እንሻለ ሰነት ሐሊብ ወሔሳስ ሰነት 
ኬር ወበርከት ትገብእ እግልነ እንዴ 
እምቤ ወምነ ሐሉብ ብሩድ ከበር 
ቅርጢጥ ዲብ እንገብእ፡ ዕንታትነ 
እግለ ዲበ ጋድም ፍንጥርት ለዐለት 
በርሂታት ሐ ዲብ ለዐፌ፡ ለምን 
ሐሊብ ሕርምት ለዐለት ከብድነ 
አብረድነ ወአርዌነ። ቀደም ሳዐት 
ሐቴ እብ ሰበትለ እብ መአሰሰት 
ዘርእ ወንዋይ ልትሰርገል ለህለ 
ወራታት ዐማር እግል ነኣምር ዲበ 
እብ ለትፈናተ ዕጨይ አቡካዶ፡ 
ቡን፡ ፓፓዮ ወብዕድ ጋምል ለህለ 
ጋድም ክምሰል ትከሬነ፡ በዐል 
መቅደረት ዐማር ሐርስ ላቱ ሻብ 
ዐወት ተስፋይ እብ ሰበትለ ገብእ 
ለህለ ወራታት ሐርስ ምን አካን 
ዲብ አካን ዲብ ደውር እብነ ወዲብ 
ከርስለ ግረህ ዲብ መረሐነ ወእብ 
ሰበትለ እበ መአሰሰት ገብእ ለህለ 
ወራታት ዐማር ሐርስ ተውዴሕ 
ዲብ ለሀይበነ፡ ክሉ ሀለ ለልትበሀል 
ዲብለ ትፈናተ ደረጀት ባጽሕ 
ለህለ ዕጨይ፡ ሐብሬ ካፍየት ሀቤነ።

ዲብ ገጽ 3 ልተላሌዲብ ገጽ 3 ልተላሌ

ሰነት ሰኔት እብ ሐሊብ ትትከበት!ሰነት ሰኔት እብ ሐሊብ ትትከበት!

ደብር ኢተዐብርደብር ኢተዐብር



3ገጽ17ይት ሰነት ዕልብ 01 አርቡዕ 03 ጃንዋሪ 2024

ዐብደለ መ/ዐሊ (መዐልም)

ሰበር እት ገበይ ዓእለትእት ሐቴ አቃሊም ምን አቃሊም 
ደውለት ቻይነ እብ ደያነት እስላም 
ለለአምኖ ለነብሮ እታ ለዐለው 
አቅሊም ቱ። እለ ዓእለት እለ 
እብ ሕሽመት ወፍቲ አድሕድ 
ለትነብር ዓእለት ተ ለዐለት።  እለ 
ዓእለት እለ ምን አብዕብ፡ አቦት፡ 
ወል ወወልዱ ወእሲት ወል 
ለትትከወን ዓኢለት ተ ለዐለት። 
ንኡሾም ዐቢ ለሐሽም ወዐቢሆም 
እት ንኡሽ ልርሕም ወአንሳይት 
ቀድር ወከጅል። እብ ክምሰል እሊ 
ስኒን ሓለፈው።  ሐያት ሕሽመት 
ወክጅል አድሕድ እት ለአዳውሮ፡፡

ለአብዕብ ገሮቡ ሰቂም ወረአዩ 
ሐምቀ ወስምዑ ላኪን ብቆዕ ዐለ። 
ለአቦት ለኪን አምረ ዛይድ ወዐቅለ 
ናጅሕ ወእዘነ ህዪው ጽሙም ቱ 
ለዐለት። እግለ ዓኢለት ህዬ ለአቦት 
ክምሰል በርሀት እት ጽልመት 
ዐባይ መደርሰት እንዴ ገብአት 
ትትርኤ ዐለት ልትበሀል። ለገብአት 
ሓጀት እብ እሻረት ትበልስ እተ 
ዐለት። ክለ ለዓእለት እግል እለ 
ዐባይ መደርሰት ሐያት ላተ አቦት 
ቅድረተ ትቀድም እግለ ዐለት እት 
አስሉል ሐያት።  እብ ክምሰለ 
ትደገመ እንዴ ትሳይር ለዓእለት 
ሞተ ዐባይ አቦት ሳደፈ። እብ 
ክእኒ ህዬ ለዓኢለት በርሀት ቤቶም 
አጸልመተት። ረሐመት ወሐናን 
ሐግለ ንኡሾም። ምን ዐግል 
ወለባበት ትሐረመ ሽንጉሎም። 
ንኡሽ ምን ክብዱ በከ ወሐዝነ። 
ዐቢ ምን መሐበረ ጨንበ። ላሊ 
እት ጽልመት ከርፈቶም። አድሐ 
እብ ጭንቡወ ከለበቶም። ረአይ 
ወስመዕ ምስለ ዐባይ መምህር 
ትፈንተዮም። ህያብ ዐዱ አሬመ 
ወአምሳል ወሐካኪቶ ምን 
ዔማቱ ነጽፈ ምኖም። አብ በደል 
አመሐባር ምስል እሲቱ ወውላዱ፡ 
ከደን ሐረ። ንኡሽ ምን ጽባብሑ 
እት ዐራቱ አክረረ። ዱን ወደናኒቶ 
ገብአው። 

ገሀይ ሞት እሙ ምን ደሚሩ 
ፈጊር እግሉ ለአቤት ወል አስክ 
ከደን ገብአ ሀረቡ። እት ክምሰል እለ 
ሓለት እት እንቶም፡ ሐቴ አምዕላይ 
እት ግራሁ ወአካን ምግያሱ እንዴ 
ኢትትደሌ፡ ፈጅአተን ለዐቢ 
ወላብብ ሼክ ፈጅአተን እብ ሕማም 
ሸዐረ። እሲት ወል ሕይርት እት 
እንተ፡ ሐሙሀ አስክ ዕያደት እግል 
ተአብጽሑ እት ትትጋደል እግል 
ትርፍዑ ቀንጸት ወትገሴት። ምን 
ለወልደ ለአጽንሕ እግለ ወምን 
ለሐሙሀ ረፍዕ እግለ፡ ክመ ዔቶት 
ለእት ተልገ ክሪት ኬን ወእንሰር 
ሀጽፈት ወዐሎበጠት መስኪነት። 

እት ደንጎበ ለእግለ ወዴት 
እንዴ ወዴት ሕለ እግል ኢትትረፍ 
እተ፡ ዕያደት እግል ትጊስ እቡ 
ጎማተ ምስል አርወሐተ ከለሰት። 
እንዴ ረፍዐቱ ህዬ ምስል ብርድ 
ወጽልመት እት ትዋደቅ እቡ፡ 
ገበይ አስክ ዕያደት ትማጤት። 
ለወድ ስስ ሰነት ገብእ ውላደ አሰረ 
አብዕቡ ራፈዐት ለዐለት እሙ 
እንዴ ወድቅ ወቀንጽ፡ ወአፉሁ 
እት ልትጻረሕ ወክልኤ ዕንቱ እብ 
ብካይ ጀለም እት ለአብለ፡ አሰረ 

ገብአ። ሓለት እለ ዓኢለት እለ ምነ 
እቱ ትነብር ለዐለት ፈረሕ ወስሩር 
እት ሓለት መክረሀት ተዐዴት 
እቦም።  ሐቆ ወዲቅ ወቀኒጽ ምስል 
ብርድ ወበረድ እተ እግለ ቃስዳም 
ለዐለው ዕያደት መጽአው። 

ለሐካይም ምነ ሓለተ ሼክ እት 
ፈርሆ እንዴ ትከበተወ እት ቅርፈት 
ሻፍገት ረድኤት ኣተዉ ምነ። 
ለንኡሻይ ወድ ወልዱ “አብዕቦ” 
ልብል ወለ መስኪነት እሲት ወል 
ምን ከብደ ትበኬ ወተአርብ ዐለት። 
ሓለተ ሻይብ ሼክ ምነ ትመክረሀት 
ሓለት እተ ትሰደደት ትገይስ 
ክምሰል ህሌት ትፈረገት እግሎም 
ለሐካይም። እብ ጀሀቶም ላኪን 
እግል ለአድሑኑ ባስሮ ምንመ 
ዐለው፡ ግድላሀ ሻይብ ሼክ ሰአየት 
ትሀይብ ይዐለት። እሲት ወልዱ 
እተ ቅርፈት ለሐሙሀ ዐለት እተ 
እት ትትሻበ፡ ክልኤ ዕንተ ወክልኤ 
እግረ ቀበሊት አቅሱስ ገብአየ 
ምነ። አክለ ትሰአለቶም ህዬ፡ “ሼክ 
ላቱ ረቢ ዕለት ልንከስ እግሉ” 
እት ልብሎም በልሶ እተ ዐለው።  
እሊ በሊስ እሊ ህዬ፡ ዝያድ እግለ 
ምን ክብደ እት ሐሙሀት ትፈርህ 
ለዐለት እሲት ወል ሰአየት ለሀይብ 
ይዐለ።

እት ደንጎበ ለሓለተ ሻይብ 
ሼክ ለአፍረሀቶም ወሓለት እሲት 
ወልዱ ወወልደ ለአርሐመቶም 
ሐካይም፡ እብ ወልዱ እግል 
ልትስአሎ ትቀሰበው።

እብ ክእኒ ህዬ ትሰለወ፣ 
“ብእስኪ አየ ጌሰ?” አካን እገሌ 
እገይስ ህሌኮ ኢቤሌነ። ምን ሞት 
እሙ እንዴ ትደይዐ ከደን ገብአ 
ሙውዓሉ ወምምያዩ” ቴሎም። 
አዜመ እንዴ አትለው። ረቅም 
ተሌፎኑ እግል ተሀቢነ ትቀድሪ?” 
እት ልብሎ ትሰአለወ። ህታመ 
እት በልስ እቶም። “አይወ ሰኒ 
ሀይበክም” ቴሎም ከዓላብ ቴሌፎኑ 
አሰር አድሕድ ጠለጥም ወዴት 
እግሎም።

እግለ ምን እሲቱ ራክባሙ 
ለዐለው አርቃም ተለፎን አሰር 
አድሕድ እት ቴሌፎን ጫቀጠዉ። 
እሊ ስድ እሊ ለምስሉ ዐለት 
ቴሌፎን ክርን ልክየ አስመዐት። 
“ሀለው ሀለው ሀለው” በልሰ 
ወድለ ሻይብ ሼክ። “አይወ ፍላን 
ወድ ፍላን እንተ?” “ኣቤ ኢጌጌከ” 
በልሰ ውልዱ። 

“በገ ዋልዳይከ ፋትር እት 
እንቱ እት ዕያደት እት ቅርፈት 
ሻፍገት ረድኤት ሳክብ ህለ፡፡ አዜ 
እብ ሻፍግ እተ ምጸእ” ቤለዩ። እሊ 
ክበር እሊ ለሰምዐ ወልዱ መካሪት 
እገሩ እንዴ ኢደሌ እብ ሸፋግ 
አስክ አካነት ዕያደት ሰዐ። ምጽእ 
ክምሰል ወደ፡ ወልዱ አብዕብዬ እት 
ልብል እት በኬ እት ነሐር እሙ 
እንዴ ትጸገዐ ጸንሐዩ። ህቱመ 
እንዴ ነስአዩ እተ ለሀንፍእ ለዐለ 
ነሐሩ እት ጸብጡ አስከ አቡሁ 
እክሩር እተ ለዐለ ቀርፈት ሻፍገት 
ረድኤት ሐልፈ እቡ። እሊ ኢኮን 
አቡሁ ክምሰለ አስክ ፍደእ እግል 

ልሳፍር እሙም ለሀለ ጠያር፡ እብ 
አጅህዘት እንዴ ትላጀመ ጸንሐዩ። 
እግል ልብለስ እቱ ወልንቀም ላኪን 
ኢቀድረ። ድዮዕ እት እንቱ ህዬ 
አስክለ ሐካይም ትወለበ ወምን 
ሓለት አቡሁ እብ መትሐሳር 
ትሰአለዮም። 

ላመ ሐካይም ካፍየት ሐብሬ 
እንዴ ኢለሐብዖ ሀበዉ። “በዲር 
ተአከርክም እቡ፡፡ አዜ ህዬ ናይ 
በቲክ ሰአየት ጀርቤ እግለ እንወዴ 
ህሌነ” ቤለዉ።

ላመ ወደ ሻይብ ሼክ እብ 

ደሚር ትዑስ ወሐዚን መነቲት 
አናብዕ ነብዐ። ለሐቴ እንብዑ እተ 
ለእግሉ ተአከረው ተአኪር እት 
ነብዐ፡ ለካልአይት እንብዑ ህዬ፡ 
ለእት  ወቅት ሕማሙ ለኢጸንሐዩ 
ክምሰል ትዕስ ዲመ ምስል ፍንቲት 
ዲመ ስካብ ከልአቱ አርወሐቱ። 

ሐቆ ገሌ ደቃይቅ ለፍቱይ አብ 
ወዐቢ ሼክ ምን ዳር እዲነ እት ካልእ 
ዳር ትዐደ። እብለ ወድ ወልዱ 
እብ ዐቢሁ ጪጭ እት ልብል፡ እብ 
ብካይ ወልዱ ወእሲት ወልዱ ህዬ፡ 
ምን ልቦም በከዉ ወሐዝነው ምን 

ፍንቲት ዲመ እት ለሀስኮ። እለ እት 
ለውቀት ዲመ ምስለ ክልኦት ዐባዪ 
መደርሲን ሐያት ላቶም አብዕብ 
ወአቦት ትነብር ለዐለት ዓኢለት፡ 
እትለ አምዕል እለ እንዴ በጽሐት 
እዲነ እብ ግዲደ እት ጨባበ 
ካርፈተ ለህሌት መስለት እቶም። 
ስብሓን አለህ ሞት መሲር ክል 
ሕያይ ተ ወፍንቲተ መራር! ምን 
በከ ኢተአቀብል ወምነ ሐጥረ!” 
ዐጀብ! መሐበር ዕጉላም ትሸትት 
ወገጽ ስሑቃም ተአጸልምት። 
ቀደም ፍንቲት እግል ኢንትዐስ 
እብ አክይ ውዲት።

አልሐዲሰ ወሰነት .......
ምን ገጽ 2 ለተላለምን ገጽ 2 ለተላለ

ሐቆ እሊ አስክ ደብር ኢተዐብር 
እንዴ መርሔነ፡ ዲቡ ለህለ ሐርስመ 
ሸሬሕ ሀቤነ። እለ ምን ከዛን ገርገረ 
አስክ ድባርወ ወምን ድባርወ 
አስክ ተረ-እምኒ እተ ህለ ድዋራት 
ለተአሰሰት መአሰሰት ዘርእ ወንዋይ 
ሐልሐሌ፡ ዮም እብ ዕንቱ ለኢረአ 
ኢለአምን ዲኢኮን ዲብ ሐቴ እብ 
ንዋይ፡ መባኒ፡ ሐርስ ወከዛናት ማይ 
ለትከለለት ዲብ ቀበት አክደር 
ጋድሞታት ለተአሰሰት ሐሊብ 
ወከድረዋት ለልትጃቀፍ ምነ 
መአሰሰት እት ንጀወል ወዲብ 
ነዐፌ ወእግለ ኢነአምሩ ዲብ 
ንሰአል ለአምዕል ሰኒ ሐጭረት 
እትነ። ለዲብ ደብር ኢተዐብር 
ዝሩእ ለህለ እግለ እብ ጠቢዐት 
ለበቅለ ዕጨይ ቀረጽ፡ ለሸም 
ተሰስ ወቅልንቃል እንዴ ተሓበረ፡ 
ምስለ እት ርሽመተ ደብር ለህለ 
ከዛናት ዐባዪ ወምኑ እብ ከራቱሽ 
ዲብ ልጀርበብ ክል ዕጨት ለበጽሕ 
ማይ ዶል ትርኤ ህዬ ለዲብ እሊ 
ድዋራት እሊ ገብእ ለሀለ ወራታት 
ዐማር እብ ቀሎ-ቀሎ ክምሰል 
ኢልትረኤ ሸክ ኢትወዴ። ለበዲር 
እብ ዕጨይ ጠቢዐት ልትአመር 
ለዐለ ድዋራት ህዬ ዮም እብ ፈድል 
ረቢ ወሕኩመት ልትዐመር ለህለ 
ወራታት ገማል ሰመዕ በሲር ናይለ 
ሕኩመት ኤረትርየ ዲብ ዐማር ለህለ 
እላቱ። ደብር ኢተዐብር ህዬ እበማን 
ድድ ዐባር ለተዐንደቀ መስል። እብ 
ፈድል እሊ ወራታት እሊ ህዬ ዮም 
ሸዐብለ ድዋር በክት ሽቅል ለረክብ 
እቡ ጋብእ ህለ። 

ደብር ኢተዐብር ሕግሱ 
ወርሽመቱ ንዳወር ሐቆለ ጸንሐነ፡ 
አዜመ ምኑ እንዴ ትበገስነ እበ 
እብ ገበይ ጥወር ትትበኔ ለህሌት 
ምን ተረ-እምኒ አስክ ደቀምሐሬ 
ለተሐልፍ ስከት እንዴ ወዴነ አስክለ 
ዲብ ገርገረ ለትበነ ከዛን ምስላም 
በጽሐነ። እሊ ከዛን እሊ ምነ ዲብ 
ከበሰ ለትበነ ከዛናት እብ ደረጀት 
አወል ለልትረተብ ከዛን ቱ። ዮም 
ምን አስተዮት ማይ እንዴ ሐልፈ 
ዔማት ስያሐት ጋብእ ህለ። ለምን 
ክል አካን ለመጽአው ቤጽሐት ህዬ 
ዲብለ እብ ትምሰል ንዳል ለትሰርገለ 
ጀስር እት ለዐፉ ወዲብ ልሳወሮ 
ጸንሐውነ። ሕናመ እብ ጀሀትነ 
እግለ ከዛን ዲብ ንዳወር ዐፌናሁ። 

እሊ ከዛን እሊ ለዲብ መአሰሰት 
ዘርእ ወንዋይ ሀልሐሌ ለህለ ሐርስ 
ልግበእ ወንዋይ ለለአሰቴ ለህለ ከዛን 
ቱ።

ሐቆ ጀውለት ከዛን ምስላም 
ታርፍነ ለዐለ ሓለት ንዋይ እግል 
ንርኤ ሰበት ዐለ እግልነ፡ አክል 
ሕድ ሳዐት 12 (ፋዱስ) ሓለትለ እበ 
መአሰሰት ትተወብ ለህሌት ሐ እግል 
ንድሌ ሄረርነ። መስኡል አንሰሶት 
ዐማር ሐ ሻብ ጅምዕ ዐብደለ 
ክምሰል በጽሐነ ህዬ እብ ሰበትለ ዲብ 
ሐልሐሌ ለህሌት ሐ ተወዴሕ ካፊ 
ሀቤነ። ለሐ እብ ንዛምተ ለትተወብ። 
አብዕረት እበይኑ፡ አሽከለሊታት 
እበይኑ፡ ፈላይት እበይኑ ክሉ እብ 
ዓማሩ እንዴ ትፈናተ መርዒት ሰኒ 
ክምሰል ገብእ እሉ ሐበሬነ። እለ 
ሐ እለ ምነትፈናተ ድወል እዲነ 
እብ ጥያራት ወማክይን ለመጽአት 
ክምሰልተ፡ ወዮም እበ ገብእ እለ ለህለ 
መርዒት ወከባካብ ዲብ ሓለት ሰኔት 
ክምሰል ህሌት ህዬ ወደሐ እግልነ።

ዐለፍ ወሲቶ፡ ለትትሐለብ 
ወትትረዔ እቡ አግቡይ፡ ማጽእ ለህለ 
ማሽናት ሐዲስ፡ ቅሩብ ተሚም ለህለ 
መስነዕ ሐሊብ ነዳፈቱ ወሰፋየቱ 
ለገኔሕ ዲብ ንጀወል ዐፌነ። ሐቆ 
ጸቤሕ ህዬ መአሰሰት ዘርእ ወንዋይ 
ለከስስ ተውዴሕ እብ ሙዲር ዓም 
ናይለ መአሰሰት ሜጀር ክብረኣብ 
አብረሀም ተሀየቤነ። 

ዲብ ደንጎበ ህዬ ለእብ አንፋር 
ጀሪደት ኤረትርየ አልሐዲሰ ለዳለ 
በርናምጅ ቡን ምስል ጅግረ 
መዕሉማት ዓም አተላለ። አክል 
ሕድ ሳዐት 5፡00 ናይ ምሴ ህዬ እብ 
አሳስለ ክጡጥ ለዐለ ለበርናምጅ እብ 
ተወዜዕ ጀዋእዝ ክምሰልሁመ እብ 
ጀሪደት ኤረትርየ ለዳለ ከላንደር 
ሰነት 2024 ተ’መ ወእቅባለት አስክ 
አስመረ ገብአት።

ሜጀር ክብረኣብ ኣብርሃምሜጀር ክብረኣብ ኣብርሃም

ሻብ ዓወት ተስፋይሻብ ዓወት ተስፋይ

አሰይድ ጅምዕ ዐብደለአሰይድ ጅምዕ ዐብደለ

ኣድም ኣብሐሪሽ

ምዴርየት ሐጋት፡ እት በቃዐት ተዕሊም ትከድምመዳልያይ: ገርዲስ ፍቃድ መዳልያይ: ገርዲስ ፍቃድ 

ሐጋት ምን መዲነት ከረን 
እብ እንክር ግብለት ምውዳቅ 
ጸሓይ 25 ኪሎ ምትር ትረይም። 
እት አግደ ከጥ አቅሊም ጋሽ-
በርከ ወዐንሰበ ለህሌት እብ 
ብዝሔ ሸዐበ ሐቆ ምዴርየተ 
ከረን ትትረተብ። ለበዝሐው ስካነ 
ለ66% ዲብ ብሩር ወለ ተርፈ 
34% ህዬ ዲብ ሽብህ መዲነት 
ሐጋት ነብር። እለ ምዴርየት 15 
እዳራት ደዋሒ ወ60 ዐዶታት 
ዲቡ ለነብር 65,853 ምን 
ቆምያት ትግሬ፡ ብሊን ወሑዳም 
ህዬ ምን ቆምየት ትግርኛ ነቡረ። 
ቀደም ሕርየት ሑዳት መዳርስ 
ሌጠ ለዐለ ዲበ እትሊ ወክድ ጎነ 
ላኪን ብዝሓት መዳርስ ብእተ።

መዳርስ እት ምዴርየት ሐጋት 
ምን ዶል-ዶል መትመዳድ እት 
ለአርኤ ገይስ ህለ። ዲብ ሰነት 
ድራሰት 2022/2023 ህዬ፡ 14 
ረውደት፡ 22 መአንብታይት፡ 12 
ናይ ምግባይት ወክልኤ ናይ 2ይት 
ደረጀት መዳርስ ዲበን፡ 11,920 
ደረሳይ እት ዐግሎ ተዕሊም 
ሻረከው። ዲብ መአንብታይት 
ደረጀት እብ ሀገጊት ትግርኛ፡ 
ትግሬ፡ ብሊን ወዐረቢ ለደርሶ 
7,709 ደረሳይ አድረሰት። እት 
ዮም 15 ሰብተምበር 2023 
ለገብአ ተቅዪም ክመ ወድሑ፡ 
ምን ለትደሀረት ዲብ ለትወቀለት 
ደረጀት ተዕሊም በህለት ዲብ 
2ይት ደረጀት ገጹ አክለ ጌሰ 
ዐደድ ደረሰ ክም ልውሕድ 
ተአመረ። እብሊ ህዬ፡ እት 
ምግባይ ደረጀት 3,505 ለዐለ 
ዐደድ ደረሰ ዲብ 2ይት ደረጀት 
እት 721 ደረሳይ ትከረ።

እተ ተቅዪም ተዕሊም ክመ 
ተሐበረ፡ እብ ዕሙማይ እህትማም 
ደረሰ ወዋልዴን ድሁር ወለልአሰፍ 
ክምቱ፡ ሕስር ዛይድ ለለርኡ ህዬ 
ሰኒ ሑዳም ቶም። ምናተ እት 
መሻረከት አዋልድ ርኤናሁ ምን 
ገብእ፡ ምን ምግባይ ደረጀት አስክ 
2ይ ደረጀት ሰኒ ክም ህለ እብ 
ደረጀት ምዴርየት ምን ልትርኤ 
ላኪን፡ እት ገሌ እዳራት ደዋሒ 
ክም ሐሺሻይ፡ ባዶብ፡ ሼተል 
ወከርመድ ለመስለ ለመሻረከት 
ሰኒ ድህርተ።

ዕሙማይ ደረጀት ሐሊፍ ደረሰ 
እብ ደረጀት ምዴርየት 75.9% 
ለተርፈው 18.9% ለአትካረመው 
5.2% ቱ። ቅያስ አትካራም 
ሐጋት ምስለ ብዕዳት ምዴርያት 
ልትርኤ እት ህለ ለበዝሓቱ። 
አስባብለ አትካራም ህዬ፡ ምስል 
ገዪስ ሱዳን ለልትጻበጥቱ። ተሪፍ 
ዲብ መአንብታይት ደረጀት 
ዝያድ ዲብ 4ይ ፈስል ልትረኤ። 
ዲብ ብዕዳት ምዴርያት አቅሊም 
ዐንሰበ እሊ ለመስል እት ለበዝሐየ 
መዳርስ ሳድፍ። ዲብ ወክድ 
ተስጂል ምስለ ለሐልፈት ሰነት 
ልትመጣወር እት ህለ፡ እብ 
10% ወሰከ።  በቃዐት ላኪን እት 

ትደሀር ጌሰት፡ እብ ፍንቱይ እት 
ምግባይ ወ2ይ ደረጀት። 

እብ ደረጀት ምዴርየት 
ለበዝሐው ለሐልፈው ደረሰ 
እብ መቀየሲ ውዛረት ተዕሊም 
እብ ድህርት ደረጀት በቃዐት 
ለሐልፈው ቶም። እት መምዘኒ 
ለትትሐዜ በቃዐት ለአተው ናይ 
ምግባይ ደረጀት 12%፡ 2ይ 
ደረጀት 14.4% ቶም ለሐልፈው። 
እብ ደረጀት ምዴርየት ለህለየ 38 
መዳርስ ምነን ሐቴ መድረሰት 
መአንብታይት ሌጣተ እት 
ደረጀት ለተአትሐዜ በቃዐት 
ባጽሐት ህሌት። እብሊ ሽቅል 
ደሪስ ወአድረሶት ምዴርየት 
ሐጋት ትሩድ ጅህድ ለአትሐዝዩ 
ክም ህለ ትወደሐ።

እት በቃዐት ተዕሊም ምነ 
ዲብ ሰልፍ ለልትርኤ መሻክል 
ሙደርሲንቱ። ምን ሙደርሲን 
ሰእየት ለትገብእ እቱ አግቡይ 

አድረሶት ኢትሸቀ እቡ ለልብል 
ተቅዪም ህለ። እግለ ለዐለ ሕዲነ 
ሙደርሲን እግል አክመሎት 
ምን ውዛረት ድፋዕ፡ መአሰሳት 
ወውዛራት ለመጸው ሐዳይስ 
ሙደርሲን እምበል ሑዳም 
ለበዝሐው በቃዐት ወተጃርብ 
ለነቅሰ ምኖም፡ እህትማም ለኢወዱ፡ 
ጥርዓን ወመሻክል ለዐለ እሎም 
እት ርቱብ ሽቅል እግል ልትፈረሮ 
ለኢቀድሮ ቶም ለዐለው። ብዕድ 
ምስል እሊ እብ ፍንቱይ ዲብ 

መአንብታይት ደረጀት እብ 
ሀገጊት ብሌን ወዐረብ አድረሶት 
ሰኒ ክቡድ ክም ዐለ ትወደሐ።

እብ ሀገጊት እም ለልአደርሰ 
ናይ ብሌን ወትግሬ ሕዲነ 
ሙደርሲን፡ እት ገሌ ገሌ መዳርስ 
ህዬ ብሌን እት ናይ ትግርኛ 
መዳርስ ሰበት ለአቱ ወአግሩዝ 
ናይ ብሌን ወትግሬ ዲብ መዳርስ 
ዐረቢ ሰበት ለአቱ በቃዐቶም 
ትደሀር። እምበል እሊ ምን 
ካልኣይ ስሚስተር ቅያስ ሐፋነት 
ዝያድ 41 ዲግሪ ሰበት በጽሕ 
እት ረአስለ መሻክል ሽቅል ደሪስ 
ወአድረሶት ለአደቅቡ።

እት ነሻጣት ተዕሊም ምዴርየት 
ሐጋዝ ዎሮ ምነ ለልአስፍ ደረሰ 
እግል ክሉ ናይ መአንብታይት፡ 
ምግባይት ወካልኣይት ደረጀት 
ድራሰቶም እንዴ አትመመው 
11 ፈስል ክም በጽሐው፡ እብ 

ፍንቱይ ህዬ አዋልድ አንሳት 
ተዕሊም ናይ አትካራም ልትርኤ። 
አዜ ላኪን እብ ፍዕል ከጥዋት 
ሰበት ትነሰአ እት ለሐይስ ገይስ 
ህለ። እተ ለሐልፈት ሰነት 
እትኩሩማም ለዐለው እብ ገበይ 
እዳረት ሊከ እንዴ ገብአት 
እሎም ክድመት ወጠኖም እግል 
ለሀቦ ክም ትበገሰው ልትአመር። 
ሰበት እሊ ዮም ዓመት እምበል 
ለገብአ አስባብ ክሎም 11 ፈስል 
50 አዋልድ አንሳት ለልትረከበ 

ሐጋት፡ መሻርከት ዋዕላ ጌማም ምህሮሐጋት፡ መሻርከት ዋዕላ ጌማም ምህሮ

መስኡል ተዕሊም አቅሊም ዐንሰበመስኡል ተዕሊም አቅሊም ዐንሰበ

ዲቦም 105 ደረሳይ ናይ 12 
ፈስል ደራሰቶም እግል ለአክምሎ 
አስክ ሳዋ ትከረው። እምበል 
እሊ ክሎም እብ ዕምር ዐባዪ 
ላቶም ተዕሊሞም ለእትካረመው 
ዋጅቦም እግል ለአትምሞ ሰበት 

ትበገሰው እህትማም ወአትካራም 
እግል ኢልትርኤ ሰደ።

ተዕሊም እግል ዐባዪ አብደዮት 
ቅዌት ወዐረዮት ወናይ አምሱይ 
ተዕሊም እብ ርቱብ ለአተላሌ 
ምንመ ህለ ገሌ ገሌ መሻክል ህለ፡ 
እብ ፍንቱይ በርናምጅ አብደዮት 
ቅዌት ምን 1ይ-3ይ ፈስል እቱ 
ለትሰጀለው ደረሰ 536 ክለን 
አዋልድ አንሳት እብ ግብአተን 
ፈዛዐት ሙጅተማዕ እግል ወቀሎት 
ጅህድ ለትሐዜ ክም ህለ ለአርኤ። 
ተዕሊም ዐረዮት እብ ርቱብ 
እግል ልግበእ ወዲብ ልትሓበሮ 
እግል ሊጊሶ እበ ለልብል ሀደፍ 
1ይ ፈስል እንዴ አትመመው 
2ይ ወ3ይ ፈስል እንዴ ጸብጠ 
ለአተላሌ ህለ። ዲበ ለሐልፈ ምን 
ዐረዮት ዲብ ምግባይ ደረጀት 
ለትዐደው ህዬ እብ ብዝሔ ዲብ 
ለአትካርሞ ልትረአው። ለሰበብ 
ድዕፍነ ዲብ ተዕሊም ሌጠ 
እንዴ ኢገብእ እተ ናይ ዐረዮት 
እምበል ድፍዕየት ኣላት ተዕሊም 
ወርሱማት ሰበት ደርሶ፡ እተ 

ርቱብ ናይ ተዕሊም ክም በጽሐው 
ርሱማት እግል ለአክምሎ ሰበት 
ይሐዙ ልትማለጮ። በርናምጅ 
ተዕሊም አምሱይ ምን 8ይ-11 
ፈስል ለልአደርስ እት ገብእ 
ብዙሕ ለልአደሜዕ ኢኮን። ምስለ 
ለሐልፈት ሰነት ገሌ ተሕሲን 
እርኡይ ምንመ ህለ ለደረጀት 
ሐሊፍ 60.9%  ትበጽሕ። ገሌ 
ገሌ ደረሰ ህዬ እንዴ ተርፈው 
ክም መሕብዒ ልትነፍዖቡ ክም 
ህለው ትቀየመ።

እብ ደረጀት ምዴርየት 
ሐጋዝ መቀየሲታት መምዘኒ 
በቃዐት እንዴ ደለ እብ በቃዐት 
ለሐልፈው 28.6% ገብኦ እት 
ህለው፡ እብ ለደሀረት በቃዐት 
80% ፡ ለተርፈው ህዬ 20% 
ክም ገብኦ እተ ናይ ሰነት ተቅሪር 
ተሐበረ። እብ ደረጀት ምዴርየት 
በቃዐት ደረሰ እግል አደቀቦት 
ክም ክለን ምዴርያት እግል 
ሙደርሲን ትሉሉይ ተእሂል 
ወእብ ፍንቱይ እግል ሐዳይስ 
ሙደርሲን ሰዳይት ገብአት። እት 
ተዕሊም እግለ ደዕፈው ደረሰ ህዬ 
ሰዳይት ተህየበት። እብ ፍንቱይ 
እግል 8ይ ወ11 ፈስል ናይ 
እምተሓናት መሰል ለከምክም 
ተዕሊም ምንመ ተህየበ ነቲጀቱ 
ላኪን ድህርት ህሌት።

መስኡል ፈረዕ ውዛረት 
ተዕሊም ምዴርየት ሐጋዝ 
መምህር እድሪስ ዐብዱ “እሊ 
እት ተዕሊም ለለትሻቅል 
ደረጀት በቃዐት እግል መዳርስ 
ወሙደርሲን ሌጠ ለንአዝም 
ምኑ ኢኮን። ክሉ ለከስሱ 
እብ ሕበር እግል ልሻርክ እቱ 
ወጅብ” እት ልብል አትፋቀደ። 
ሰበት እሊ እብ ፍዕል ተቅዪር 
እግል ልምጸእ ትሉሉይ ንዙም 
አመሕባር እግል ልግበእ፡ ሰበብ 
ድዕፍነ እግል ፈረጎት ድራሳት 
እግል ልግበእ፡ መሻክል እንዴ 
ፈረግከ ከጥዋት እግል ንስአት 
እት ወክዱ ተቅዪም ውድየት 
ክም ለአትሐዜ አትፋቀደ። እሊ 
እበ ከስስ እዳርዪን ወወካይል 
ዋልዴን እትሊ ሐጪር ወክድ 
ፍንቱይ ወርቱብ ወዕለ እግል 
ልግበእ እሉ ትፋሃመው።

መሐመድ እድሪስ

ወድ ስዒዳይ ዲበ ስዱድ ሞዳይ!ወድ ስዒዳይ ዲበ ስዱድ ሞዳይ!

ወድ ስዒዳይ ልሰዕ ምነ ናይ 
ጀብሀት ተሕሪር መስኡልየቱ እንዴ 
ኢልትከሬ ወራፍዑ ለዐለ መንዱቅ 
አቡዐሸረ ምን መርከቡ እንዴ ኢከሬ፡ 
ክሉ ለዲብ ድዋራት ተቤሕ ገብእ 
ወራታት ጀብሀት ሸዕብየት ልርእዩ 
ዐለ። እት ክእነ ቴለል ዲብ እንቱ 
ወልጅነቲ ጀብሀት ተሕሪር ዲብ ህላቱ 
ለናይ ሰልፍ ጀማሂር ጀብሀት ሸዕብየት 
ዲብ ድዋራት ተቤሕ ዲብ ልትጀወሎ 
ለረአዮም። እሎም ከረ እድሪስ ዐሊ 
ወብዕዳም ዐለው። ወድ ስዒዳይ 
ልሰዕ ምስል ጀብሀት ተሕሪር ዲብ 
እንቱ አዶብሐ እንዴ ጌሰ ለአብዐሸረ 
እብ ከላሽን ቺኪ እንዴ በደለየ ዲብ 
ተቤሕ አቅበለ። ወእባሁ ምለዐል 
ምስል ጀብሀት ተሕሪር ሸቄ ወእብ 
ስቱር ምስል ጀብሀት ሸዕብየት እግል 
ልትነዘም አስተብደ።

ሐቆ እለ ጀብሀት ተሕሪር ምን 
ድዋራት ተቤሕ እንዴ ገዐዘት አዶብሐ 
ክምሰል ደነት፡ ወድ ስዒዳይ ጀዋብ 
እንዴ መጽአዩ፡ ለስለሕ ለእሉ ሓቤዕ 
ዐልከ እት አዶብሐ አትዐሬናቱ ለልብል 
ዐለ። እትሊ ወክድ እሊ ለስለሕ ባክ 
ወድ ስዒዳይ ዲብ እንቱ ጀማሂር 
ጀብሀት ሸዕብየት ዲበ ድዋራት ሸዐብ 
እግል ለአፍዘዖ ወልነዝሞ አስተብደው። 
ጀብሀት ተሕሪር ልሰዕ ደነግበ ምነ 
ድዋራት ጋይስ ሰበት ይዐለ፡ ዑስማን 
ዐቤ ለልትበሀል ልጅነቲ ጀብሀት 
ተሕሪር ግልዕ ተሓት ወወድስዒዳይ 
ዲብ ግልዕ ለዓል እንዴ ገብአው፡ 
አስክለ ገብአት ትገብእ ፍንጌሀ ክልኦት 
ተንዚም እንዴ ተሐሸረው ለናይ ደንጎበ 
በክቶም ልታከው ዐለው። ጀማሂር 
ጀብሀት ሸዕብየት ክሉ መካይዶም 
እብ ንዛም ወእብ ገበይ ሰበት ዐለ 
ዐንፍ እንዴ ኢልትነፈዖ እግለ ከረ 
ወድ ስዒዳይ ደርብ ጀብሀት ተሕሪር 
እንገይስ ምን ትብሎ መርሐበ ወዲብነ 
ምን ትትነዘሞ መርሐበ እለ አዜተ 
“ሞራኩም እት እዴኩ ወአርዌኩም 
ሐንቴኩም” ቤለዎም።

ሐቆ እለ ጀብሀት ተሕሪር 
ረስሚ ምን ሳሕል በርከ ክምሰል 
ትከሬት ወሳሕል እብ ግዲዱ ዲብ 
ሐንቴ ጀብሀት ሸዕብየት ክምሰል 
ተርፈ፡ ወድ ስዒዳይ ወዑስማን ዐቤ 
እግለ ጀብሀት ተሕሪር እርፍዕቶምቱ 
ለዐለት ስለሕ እንዴ ኢከሩ፡ እባሆም 
እብ ስልሖም ወኖሶም ዲብ ጀብሀት 
ሸዕብየት ትነዘመው። ምን እሊ ወክድ 
እሊ ወሐር ህዬ ሞት ወሐዮት ምስል 
ጀብሀት ሸዕብየት እንዴ ቤለው ክሉ 
ወራታቶም ምስለ ዲበ መንጠቀት 
ለዐለው ጀማሂር ሸዕብየት ገብአ።

አዜ ሐቆ ከረ እድሪስ ዐሊ 
ለመጽአው ከረ ዐብደልከሪም፡ ሐሊመ 

ምሔርባይ መሐመድዑመር ስዒዳይምሔርባይ መሐመድዑመር ስዒዳይ

3ይ ክፋል3ይ ክፋል

ሳልሕ፡ አማንኤል ወሼካይ፡ ወድ 
ስዒዳይ ስለሕ ጀብሀት ተሕሪር ሓቤዕ 
ክምሰል ህለ ከበር ሰበት ዐለ እሎም፡ 
ወድ ስዒዳይመ ምስለ አሬመ ተንዚም 
ሰበት የአሬመ፡ እግለ ስለሕ እብ ሐት-
ሐቴ እንዴ ዐለበዩ እግል ጀማሂር 
ጀብሀት ሸዕብየት ዲብለ እት ‘ጠዐደ-
ማየ’ ለዐለ መዐስከር ጀማሂር ሰለመዩ። 
ወእብላሁ ወድ ስዒዳይ ምስል ጀብሀት 
ሸዕብየት ዲብ ሸቄ፡ ዲብ ሰነት 1980 
ከረ ሐመድኖር ባሆ እግለ ዲብ 
ተቤሕ ምን ጀብሀት ተሕሪር እንዴ 
አስተብደው ሸቁ ለዐለው ከረ ወድ 
ስዒዳይ መምርሕ ሐዲስ እግል ልሆቦም 
አስተብደው።

ሐቆ እለ ሸዕብየት ዲብ ክሉ 
ለምድር ንዛም ሐዲስ ወልጃን ሐዳይስ 
እግል ትከውን ሰበት አስተብዴት፡ 
ብዕድ ሕርያናት እግል ልግበእ ቡ ሰበት 
ትበሀለ፡ ሕርያን ገብአ። ወድ ስዒዳይ 
ዎሮት ምነ ተሐረው ገብአ። ተቤሕ፡ 
አዶብሐ ንኡሽ ወሐሽክብ እብ ዓመት 
ዐስር ቀርየት እት ሐንቴ እዳረት ወድ 
ስዒዳይ እግል ልትመቃረሕ ትየመመ። 
አዜመ ለስቡል ወድ ስዒዳይ አክል 
ሕድ ለዲብ ጀብሀት ተሕሪር እንቡቱ 
ለዐለ ወቀይ ዲብ ሐንቴ ዕዛል ጀበሀት 
ሸዕብየት እግል ለአተላልዩ አስተብደ።

ወድ ስዒዳይ ምን ጀብሀት ተሕሪር 
ዲብ ጀብሀት ሸዕብየት ክምሰል 
ትነዘመ፡ ምስለ በዲር ልርእዩ ለዐለ 
ኤማን ወሐጠር ምናድሊን ጀብሀት 
ሸዕብየት ዝያደት እብ መትሰባል እግል 
ልክደም አስተብደ። ማልዬ ወዳርዬ 
ውላጄ ወንዋዬ እንዴ ኢልብል ህዬ 
ክለ አርወሐቱ እግል ወጠን ወሸዐብ 
እንዴ ሰበለ፡ እት ሕፍን ወጥዕም 
ምስል ጀማሂር፡ ምስል ስለለ ምስል 
ጄሽ ወብዕድ ዲብ ገብእ፡ ክሉ ምኑ 
ለልትሐዜ እግል ልክደም ግረ ኢቤለ። 
እብሊ ህዬ ጀማሂር እግለ ዲብ ተቤሕ 
ለዐለ ሸዐብ እግል ልነዝም ክምሰል 
አስተብደ፡ ሸዐብ ተቤሕ ክም ክሉ 
ሸዐብ ኤረትርየ ለትበሀለየ ወዴ 
ወዲበ ተበሀለዩ ሴር ልትፈረር ወምኑ 
ለልጠለብ ለአገዴ፡ እብ ማሉ ወነሐሩ 
ክሉ ወጠን ለጠልቡ ወዴ ምንመ ዐለ፡ 
ሐቴ አኬነት ለይአየደየ ላኪን ነዘሞት 
አዋልድ አንሳት ቱ። አዋልድ አንሳት 
ክሉ ረአሱ ይእነዝመን እንዴ ቤለው 
ክሉ ሸዐብ ምንመ ኢገብእ ገሌ ሑዳም 
እሊ ለለዓርዶ ዐለው። ዎሮ ምን እሎም 
መትነዛም አዋልድ አንሳት ለዐርዶ 
ለዐለው መሐመድ እድሪስ ከሮፍ ቱ። 
ወድ ከሮፍ እናስ ፋርስ ወእት መባጥሩ 
ሕጡጥ ምንመ ዐለ፡ ዲብ ቀድየት 
አዋልድ አንሳት ላኪን ረአዩ እብ 
ቀሊል ለልትበደል ይዐለ። ወድ ስዒዳይ 
መጦር ጀማሂር እንዴ በጥረ ተብዐት 
ወአንስ ክሉ እግል ልትነዘም ቡ ልብል 
እት ህለ፡ ምን ጀሀት ገሌ አንፋር 
ለዋጅሁ መዓራዳት ሑድ ይዐለ። 
እብሊ እሎም አዋልድ አንሳት እግል 
ኢልትነዘመ ለዓርዶ ለዐለው አንፋር 
ሐቆ ብዙሕ አትፋዘዖት ወአፍሀሞት 
ዲብ ደንጎበ እበ ትነሰአት እቶም 
ከጥወት፡ ህቶምመ መጦር ከረ ወድ 
ስዒዳይ እንዴ ገብአው ዲብ ደንጎበ 
ምነ ስቡላም ወጠኒዪን ገብአው። እሊ 
ህዬ ፈድለ ራቴዕ መባጥር ወመብደእ 

ጀብሀት ሸዕብየት ቱ።
ወድ ስዒዳይ ክሉ ምነ ሸዐብ 

ዋጅሁ ለዐለ መታክል ዲብ ልትዐዴ። 
መጦር ጀማሂር እንዴ ገብአ ዲብ 
አፍዘዖት ወነዘሞት ሸዐብ ዶር ዐቢ 
ለአገዴ ለዐለ ስቡል ምሔርባይ ቱ። 
እብ ክእነ ህዬ ዶል ዲብ ጀብሀት 
ሐርብ ዲብ ለአቴ ወምስል ቅያደት 
ጄሽ ዲብ ገሜ ወዶልመ ግረ ዲብ ድጌ 
እንዴ አቅበለ እግል ድፈዕ ለገብእ ማይ 
ወሴፈ ለጎርት መጽዕን ዲብ የምም 
ጀስር ፍንጌ ጀማሂር ወሸዐብ እንዴ 
ገብአ ከድም እቱ ለዐለ ወክድ ቱ። 

እብ ፍንቱይ ዲብለ ሐቴ ዶል 
ወእግል ዲመ ሰውረት ኤረትርየ 
እግል ለአስርት ናዊ ለዐለ ወመዳሊት 
ክልኤ ሰነት ለገብአ እሉ ሳድስ ወራር፡ 
ወድ ስዒዳይ ክመ ዲብ ድፈዕ እብ 
ጀሀት ምናድሊን ገብእ ለዐለ መዳሊት 
ህቱመ ክሉ ለእብ ጀማሂር ልትሀየቡ 
መምርሒታት እት ፍዕል እት ለውዕል፡ 
እግለ ምን ቅሮረ አስክ አልጌነ ለህሌት 
ጀብሀት ቅብለት ሳሕል ለገብእ መጽዕን 
ወአዳም አክልሚ ክምሰል ለትሐዜ፡ 
አዱግ ዝያደት ዲበ አድብር ለበዝሐ 
እቱ ድዋራት እግል ልትየመም ወእንሰ 
ዲብ ጋድሞታት፡ መጀርሒን ለረፌዕ 
ሸዐብ፡ መስተይ ወሴፈ ለጎርቶ ሸባብ፡ 
ዶል ህጁማት ስለሕ ሰለልብ አባይ 
ለደንኮ ስለሕ ወዘኪረት አስክ ድፈዕ 
ለጎርቶ አንፋር ክሉ እግል ልግበእ ለቡ 

መዳሊት ዲብ ለአዳሌ፡ እግል መደት 
ሰለስ ወሬሕ ዕያሉ ወንዋዩ እንዴ 
ኢልትወለብ ምስል ምሔርበት ዲብ 
ሰዋትር እንዴ ሰክነ ጥዕም ወመራር 
ምስሎም ለተሓወለ እቱ ወክድ ዮም 
ሐቆ ዝያድ 40 ሰነት ምነ ልዘከሩ 
ዝክርያቱ ቱ።

ወድ ስዒዳይ እብ ሰበት ሳድስ 
ወራር ደግም እት ህለ፡ አሰልፍ 
እት መጦር ምሔርበት እንዴ ገብአ 
ለልትዘከረ እት ዔለ ደምቦብየት 
ለዐለት መዕረከት ተ። እሊ ወክድ 
እሊ ክሉ እንሰ ወአዱግ እንዴ አዳለ 
ዲብ ክሉ ልጀን እንዴ የመመ፡ ሐቴ 
ከእብ ይማመ ገበየ አጽበጠየ። እሊ 
ክሉ መጽዕን ምን ፈልሒት ልትበገስ 
ዐለ። እትሊ ወክድ እሊ ጄሽ አቶብየ 
ምድር ሱዳን እንዴ ተዐደ እብ ጀሀት 
ደንቦብየት ሰበት መጽአ፡ ወእትለ 
ጀብሀት እለ ለዐለየ ቅዋት ሕዳት ሰበት 
ተን፡ ሐቆ ሐርብ መሪር ምናድሊን ምነ 
ዐለው እቱ ድፍዓት እግል ለአንስሕቦ 

ወእብ እስትራተጅየት ሐዳስ ሰዋትር 
ሐዲስ እግል ልትቀፈር ኤታን ፈግረ። 

እሊ ወክድ እሊ ወድ ስዒዳይ ዲብ 
ድጌ እንዴ ኢገብእ፡ ዲብለ ሸፍ ሕፉን 
ገብእ እቱ ለዐለ ደምቦብየት ባካት 
ስለለ ዐለ። ለናይ ስለለ መጅሙዐት 
መሬሕ ለዐል ወድ ሃሽምቱ፡ ምስሉመ 
ከረ ጸሃዬ ወሀብቴ ምን ስለለ ወምን 
ቅዋት ህዬ ዲብ ደምቦብየት መስኡል 
ለዐለ ወዲ ክፍሌ ቱ። ወድ ክፍሌ 
ቃእድ ከቲበት ዲብ ብርጌድ 4 ዐለ። 
ህቱ ህዴሁ ቅርጭት ምንማተ እብ 
ፈራሰት ለለሐርብ ወለለትሓርብ ፋርስ 
ምሔርባይ ቱ ለዐለ። ወድ ስዒዳይ እሊ 
እዴሁ ብትክት ዲብ እንተ ጀብሀት 
መሬሕ ለዐለ ፋርስ ወዲ ክፍሌ 
ክምሰል ረአ፡ ዝያደት እት ረአስለ ዐለ 
እሉ ኤማን ኤማን ወሰከ። እግልሚ 
ጅንዲ ጀብሀት ሸዕብየት ገሮቡ ካምል 
ልግበእ ወሰር ጀላብ ወጠን ወሸዐብ 
ዲመ ስቡልቱ። ክሉ ለልትቀደሩ ህዬ 
እንዴ ኢልትሐለል ለለአወቄቱ።

እትሊ ወክድ እሊ፡ እሊ ክሉ 
መዳሊት ለገብአ እሉ ወራር እብ 
ክሉ እንክር እምቡት ዐለ፡ ዲብ ነቅፈ 
ወበርካመ ድቁብ ሐርብ ገብእ ዐለ። 
ጀብሀት ቅብለት ሳሕል ክሉ ድፍዓተ 
ትሩድ ምንመ ዐለ እብ ጀሀት ደምቦብየት 
ላኪን አቶብየ እብ እንትልፋፍ ሰበት 
መጽአት፡ እግል ዶሉ ለጀብሀት እት 
ሰሩ እግል ተአንስሕብ ላብድ ዐለ። 

ዲብ ፈልሒት ሰለልስ ጉንድራን ወ11 
ገመል ወ9 አድግ ምን ፈልሒት ለዐለ 
እሎም መምተለካት ወመጀርሒን 
እንዴ ጸዐነው ምን ፈልሒት እንዴ 
አንሰሐበው ተቤሕ አተው።

አዜ ወድ ልብሱ ለትወቀለ 
ቃእድ ዲብ እንቱ ክምሰል መጽአ፡ 
አዜ ለእስትራተጅየ ምን ደምቦብየት፡ 
ዐራተ ወአሽሐጌ ወትሩሩቅ ምኑ 
እንዴ አንሰሐበው፡ ሰዋትር ሐዲስ 
እግል ልቅፈሮ አስተብደው። አዜ 
ሐዳስ ጀብሀት ምን ዋርካይን ናይ 
መድረን፡ እምነስር፡ ከመጋርበ፡ ከዲብ 
ሕሊልሸይት ድፈዕ ሐዲስ ሰብተ። 
ዕያደት ወእምዳድ ወመስከብ ናይለ 
መስኡሊን ህዬ ዲብ ተሓታይ ሰቅር-
ቀጤ ገብአ።

እትሊ ወክድ እሊ ወድ ስዒዳይ 
ወብርሃኔ ፍንጌ ወድ ክፍሌ ወወዲ 
ልብሱ ወናይ ስለለ ወድ ሃሽም እንዴ 
ገብአው ክሉ ለልትሐዜ ወቀይ ሰርግሎ 
ዐለው። እብሊ አዜ ከረ ወዲ ልብሱ 

አስክለ መስኡል ስለለ ላቱ ወድ 
ሃሽም ለዐለ እተ አካን እግል ልብጸሖ 
ሰበት ሐዘው ወገበይ ተቃርብ ሰበት 
ኢለአምሮ፡ ሕዩራም ዲብ እንቶም፡ 
ወድ ስዒዳይ ከላሺኑ ዲብ መርከቡ 
እንዴ ትሆገለ ኖሱ ቀደሞም ዲብ 
መሬሕ ወእግል ኢልሸልተፎ እግል 
ልደገጎ ክምሰል ቦም ዲብ ለሐብሮም 
እንዴ መርሐዮም ትበገሰ እቦ። ምድር 
ጽልመት፡ እብ ጊም ለትገለበበ ዐለ፡ 
ምስሉ ድቁብ ዘብጥ ስለሕ ወሐርብ 
እብ ትሉሉይ ለአተላሌ ህለ። ምስል 
እሊ ፈርሀት ህሌት። ላኪን ለመስኡሊን 
እግል ወድ ስዒዳይ እንዴ አምነው 
ምስሉ ትበገሰው። ህቱ ቀደሞም ዲብ 
መሬሕ ወዲብ ለአሳልል እቦም ህዬ 
ዲብ ወክድ ሐጪር ዲበ ሓስባመ 
ለዐለው አካን ጠበሽ ቤለ እቦም። እሊ 
ወክድ እሊ ወዲ ልብሱ ሰኒ ትፈከረ። 
ወድ ስዒዳይ ህዬ ገበይ እንዴ መርሐዮ 
ለአብጸሐዮም እንዴ ኢገብእ ዲብ 
መርከቡ እንዴ ጾረዮም ዲበ ለሐዙወ 
ለዐለው አካን ለከረዮም መስለ እቶም።

ሐቆ እለ ምስል ከረ ወዲ ስዒዳይ 
ወወዲ ልብሱ ምስል ወድ ሃሽም ሐቆለ 
ትመየው፡ ፈጅራተ ወድ ልብሱ አስክለ 
ወድ ክፍሌ ለዐለ እተ ናይ ቅያደት 
አካን ‘መጋርበ’ ትወከለ። ወድ ስዒዳይ 
አዜመ ዕርፍ ወግሳይ እንዴ ኢልብል 
ምስለ ምስሉ ለዐለ ነፈር ጀማሂር ላቱ 
ብርሃኔ እንዴ ገብአ እግለ ሸዐብ ክል 
ዎሮ ከሴሩ እግል ለጽብጡ እግለ 
መጽዕን ዋጅህ ዲብ ህለ፡ ለዲብ ሰዋትር 

ለዐለው መስኡሊንመ እግለ ሐርብ 
ለገብእ መምሬሕ እግለ ዲቡ ለዐለው 
ምሔርበት ለሀይቦ እት ህለው፡ እሊ ሚ 
ለርኤከ ሸዐብ ወጄሽ ዎሮ ከእብ ጀሀቱ 
ጀላብ ዎሮ ሀደፍ ብጉስ ክምሰል ዐለ 
ወዴሕ እግልከ። 

ወድ ስዒዳይ ምስል አንፋር ስለለ 
እንዴ ገብአ፡ ፍንጌ ወዲ ልብሱ ወዲ 
ክፍሌ ክሉ ምኑ ለልጠለብ ወዴ ዐለ። 
እትሊ ወክድ እሊ አዋልድ አንሳት 
ተቤሕ እንዴ ኢተርፈ እብ መርከበን 
ሐርብት እንዴ ጾረየ እግል ጄሽ 
ለአስትየ ለዐለየ እቱ ወክድ ቱ። ለእብ 
ጀሀት በርከ ዲብ ኮከን ገብእ ለዐለ 
ሐርብ እታሁ ሰበት ፈሽለ፡ ለወራር ክለ 
ሒለቱ ዲብ ቅብለት ሳሕል ወነቅፈ 
እንዴ ገብአ ለአተላሌ ዲብ ህለ፡ እብ 
ጀሀት ድገለበይት ጀብሀት ነቅፈ ወእብ 
ፍንቱይ እብ ጀሀት ሕዱድ ሱዳን 
ደብር ደምቦብየት ለዐለ ድፈዕ እግል 
አትሓያስ፡ ስትራተጅየት ሐዳስ እግል 
ትፍገር ላዝም ገብአ።

ወድ ስዒዳይ ምስል ጀማሂር ሳሕል (ልያ ወሃብቴ 2023)ወድ ስዒዳይ ምስል ጀማሂር ሳሕል (ልያ ወሃብቴ 2023)



6ገጽ17ይት ሰነት ዕልብ 01 አርቡዕ 03 ጃንዋሪ 2024

ከደማት ዓፍየት እት ምዴርየት ማይ-ዐይኒ

እት ምዴርየት ማይ-ዐይኒ እብ 
ዓመት ሰለስ መአሰሳት ዓፍየት 
ህለየ። ሐቴ እስፒዳልየት መዕየ፡ 
ሐቴ መርከዝ ዓፍየት፡ ወሐቴ 
ዕያደት ተን። እብ መትመዳድ 
ልትርኤ እት ህለ ለበዝሐ ሸዐብ 
ምዴርየት ማይ-ዐይኒ እት ቀበት 
10 ኪሎ መትር ከደማት ዓፍየት 
ረክብ። እምበለ እት ቅብለታይ 
ወግብለት እንክር ናይለ ምዴርየት 
ለልትረከብ ሑድ ሸዐብ ኢሰረተ፡ 
ለልትሀየብ ከደማት 1.ዓፍየት 
እም ወግርዝ 2.ከደማት ብሕስ 
ወታብዖት ሕማም ኤች አይቪ 
ኤድስ 3.ከደማት ብሕስ ወታብዖት 
ሕማም ቲቢ 4.ከደማት ራቀቦት 
ሕማም ዐሶ 5.ንዙም ራቀቦት 
ወታብዖት ሕማማት 6.ከደማት 
ሳረዮት ለኢልዐዴ ሕማም 
7.ዓፍየት ድዋር 8.ከደማት 
ዓፍየት 9. ከደማት ፈርመሽየት 
10. ከደማት ሐብሬ ወታዕቢኣት 

እምበል እሊ ምን ከደማት ዓፍየት 
ረዪም ለህለ ሸዐብ ለከድሞ 52 
ወካይል ዓፍየት ሕማም ዓሶ 7 ሰብ 
ምራድ ኬድመት ሕማም ቲቢ 12 
ሰብ ምራድ ከደማት ዓፍየት እም 
ወግርዝ ህለ እግልነ፡ ልብል ነርስ 
ፍቅረማርያም ሀይሌ። 

እት ከደማት ዓፍየት እም 
ወግርዝ ለትከደመ ነሻጣት ዶል 
እንርኤ፡ ራቀቦት ቀደም ሕርስ 

ነርስነርስ ፍቅሬማርያም ሀይሌ ፍቅሬማርያም ሀይሌ

ለንሀድግ እቱ አርእስ 
ዕሙማይ ከደማት ዓፍየት 
ምዴርየት ማይ-ዐይኒ ለከስስቱ። 
ከዲብ እሊ ነርስ ፍቅሬማርያም 
ሀይሌ፡ ሐኪም እስፒዳልየት ማይ-
ዐይኒ ወወኪል ዓፍየት ምዴርየት 
ማይ-ዐይኒ፡ ለሀቤናቱ ሐብሬ 
እንቀድም እኩም።

መዳልያይ፦ ሳልሕ ገመ መዳልያይ፦ ሳልሕ ገመ 
ምሰውር፦ ክብሮም ጸሃዬምሰውር፦ ክብሮም ጸሃዬ

ምን ሰነት ዲብ ሰነት ወስክ ክም 
ጸንሐ ዲብ ሰነት 2022፡ 78% 
ክም በጽሐ ዲብ ስነት 2023 ህዬ 
ዲብ ናይ 9 ወሬሕ ተቅይም 65% 
ክም ህለ ምናተ እብ ጅህድ ክመ 
ናይ ሰነት 2022 ክም ገብእ እግል 
ሊደዉ ክምቶም ነርስ ፍቅረማርያም 
ለሐብር።

ዲብ መአሰሳት ዓፍየት 
ለልትፈረጀ ዶል እንርኤ ህዬ እተ 
ለሐልፈት ሰነት 43% ለዐለ እትለ 
ሰነት 9 ወሬሕ ሌጠ 55% ባጽሕ 
ህለ። እሊ ህዬ ሰእየት ለልሀይብ 
ምንመቱ ልሳዕ ሽቅል ልታኬ ምኖም 
ክም ህለ እት ለሐብር፡ ለትወቀለት 
ደረጀት እግል ትትበጸሕ ዶር ክሉ 
ዕዱ ውዛረት ዓፍየት ወምጅተማዕ 
ምህምቱ ልብል። እምበል እሊ 
እግል ልትሸራሕ ለወጅቡ ጋር 
ዲብ ሰልሲተን መአሰሳት ዓፍየት 
መጸበሪ ዐመሲ ክምህለ፡ እሊ 
መጸበሪ እሊ ህዬ 27% በህለት 
ሰር ምነ ዲብ መአሰሳት ዓፍየት 
ለልትፈረጀ ከምክም።

እምበል እሊ ከደማት 
ፍድኢትቱ። ፍድኢት እብ ዓመት 
እግል 13 ሕማም ክም ዳፍዕ ገሌ 
ምኑ ህዬ ሕማም ኒፍዮ፡ ሕማም 
ስዕለት ዐባይ፡ ሕማም ያብሶ፡ 
ኩሕኩሕተ፡ አረር ሸነብእ፡ ሕማም 
ሐለቅም፡ ሕማም ፖልዮ፡ ፍጋር 
ለዳፍዕ፡ አረር ጸላም ከብደት 
ለዳፍዕ፡ ሕማም ቴታኑስ ለዳፍዕ 
ወሕማም ሩቤለ ለዳፍዕ ሸምል። 
ዐቦት ከደማት ፍድኢት ምስል 
ናይለ ሐልፈ ወክድ ልትርኤ እት 
ህለ፡ እተ ለሐልፈ 98% ክም ዐለ 
እትለ ሰነት እለ ህዬ 89% ክም 
ህለ ነርስ ፍቅሬማርያም ሀይሌ 
ለሐብር። ሸዐብ መ መንፈዐት 
ፍድኢት ሰበት ፍህመ ወኣመረ 
ፍድኢት ለኢረክብ ግርዝ ህለ 
እግል ልትበሀል ኢቀድርኒ እት 
ልብል ወሰክ።

መታበዐት ሕማም ኤች ኣይቪ 
ኤድስ እበ ከስስ፡ እብ ምራድ ኖስ 

ብሕስ ለወዱ ዶል እንርኤ እተ 
ለሐልፈ 9 ወሬሕ 883 አንፋር እብ 
ምራድ ኖሶም ብሕስ ክም ወደው፡ 
ምስል ለሐልፈ 9 ወሬሕ ናይ ሰነት 
2022 ዶል ልትርኤ 36% ክም 
ወሰከ ሐበረ። እምበል እሊ እግል 
መዳፍዐት ኤች ኣይቪ ለልውዕል 
ከንዶም እተ ለሐልፈ 9 ወሬሕ 
ናይ ሰነት 2023፡ 12860 ክም 
ትወዘዐ ምስል ናይ ለሐልፈት ሰነት 

ዶል ልትርኤ እብ ሰለስ ዕጽፍ ክም 
ወሰከ ነርስ ፍቅሬማርያም ሐብረ።

ሕማም ጥጋዕ ህዬ ክመ 
ልትአመር እለ ምዴርየት እለ ምነ 
ጥጋዕ ለሳድፍ ዲበን ምዴርያት 
አቅሊም ግብለት ዲብ ገብአ፡ እተ 
ለሐልፈት ሰነት 2022 ህዬ 730 
ለገብኦ ሕሙማም ዓሶ ክም ዐለው 
ምስል ቀደሙ ልትርኤ እት ህለ 
እብ ሰለስ ዕጽፍ ክም ወሰከ እትሊ 
ለሐልፈ 9 ወሬሕ ናይ ሰነት 
2023 ህዬ 509 ለገብኦ ሕሙማም 
ዓሶ ክም ህለው እሊ ህዬ ፈድለ 
ርቱብ ክል ሳምን ለገብእ ነዳፈት 
ድዋር፡ ረሽረሾት ደዋ ዲብ አብያት 
ወሐናኒት ለትትፋሬ ዲቡ ባካት፡ 
ወዝዖት ወመትነፍዖት ነሙስያት፡ 
ታዕቢኣት እብ ሰበት ሕማም ዓሶ፡ 
ዲብ ደገጊት እንዴ አቴከ ሳረዮት 
ወዳፍዖት ሕማም ዓሶ ለመስል 
ነሻጣት ሰበት ገብእ፡ እትሊ 
ለከድሞ ህዬ 52 ሰብ ምራድ 
ወካይል ዓፍየት ናይ ሕማም ዓሶ 
ክም ህለው፡ 52 መጃምዕ አዋልድ 
አንሳትመ ክም ህለየ እት ለሐብር 
ነርስ ፍቅሬማርያም፡ ሕማም ዓሶ 
ምን ምዴርየቶም እግል አስረቶት 
እብ ዓመት ብዙሕ ወራታት ክም 
ልትከደም ወደሐ።

ሙጅተማዕ ለመርሑ ነዳፈት 
ድዋር ዶል እንርኤ እት ምዴርየት 
ማይ-ዐይኒ ለልትረከበ 62 ደገጊት 
እብ ካምለን ሕር ምን ሽን ከደን 
ክም ዐለነየ፡ እሊ ህዬ ምእት ምን 
ምእት ክምቱ፡ ለተርፍ መትነፍዖት 
ወአተላለዮቱ አድመኖት ቱ። እሊ 
እግል ተብዖት ህዬ እብ ደረጀት 
ምዴርየት ለጅነት እንዴ ተአሰሰት 
ዲብ ተብዖቱ ክም ህሌት ሐበረ።

እት ፈረዕ ከደማት ሕክምነ 
ዶል እንርኤ ህዬ እትሊ ፈረዕ እሊ 
ለልትከምከም ክም ፈረዕ ሻፍግ 
ራድኢት፡ ፈረዕ እት ለትቀባብሎ 
ለልትሳረው ሐማይም፡ ፈረዕ እንዴ 
ሰክበው ለልትሳረው ሐማይም፡ 
ፈረዕ ለበራቶሪ፡ ፈረዕ ፈርመሽየት 
ከምክም። ክሉ መአሰሳት ዓፍየት 
ህዬ እግል 24 ሳዖታት ክድመት 
ለሀይብ እብ ፍንቱይ ፈረዕ ሻፍግ 
ራድኢት።

እት ፈረዕ እት ለአትቀባብሎ 
ለልትሳረው ዶል እንርኤ፡ እተ 
ለሐልፈ 6 ወሬሕ ምን ተሐት 

ሐምስ ሰነት ለዓማሮም 1677 
ክም ትረአው እሊ ህዬ ምስል 
ናይለ ለሐልፈ ልትርኤ እት ህለ 
እብ 29% ክም ወሰከ፡ እሊ ህዬ 
ፈሀም ሸዐብ ዲብ መትነፍዖት 
መአሰሳት ዓፍየት እት ዘይድ 
መጽእ ክም ህለ ለርኤካቱ ልብል 
ነርስ ፍቅሬማርያም።

ፈረዕ እት ለአትቀባብሎ 
ለልትሳረው ምን ለዐል ሐምስ ሰነት 
ህዬ እትለን ለሐልፈየ አውረሓት 
እብ ዕሙማይ 9077 ክም ትረአው 
እሊ ህዬ ምስለ ናይ ለሐልፈ ዶል 
ልትርኤ እብ 31% ክም ወሰከ እብ 
አሳስ እሊ ፈሀም ሸዐብ ዛይድ ክም 

ህለ ለርኤ። 
ፈረዕ ፈርመሽየት እት ሰለስ 

መአሰሳት ዓፍየት ከደማት ክም 
ለሀይብ፡ እምበል እሊ ክልኤ 
ናይ ብሕቶት ፈርማሽያት ህለየ። 
ከደማት ፈርመሽየት ደዋ ምን 
ቅሩብ ዲብ ርክበት ወምን ሰነት 
ዲብ ሰነት እብ ኑዕየቱ እት ወስክ 
ገይስ ህለ። እሊ ህዬ ሸዐብ ምን 
ለኢለትሐዜ ተካሊፍ ወተዓብ ክም 
አድሐነዩ ሐበረ።

ፈረዕ ላባራቶሪ፡ እሊ ፈረዕ 
እሊ ምን ዶል ዲብ ዶል አሳናይ 
ወዴ ህለ። እብ አሳስ እሊ ህዬ 
እስፒዳልየት ማይ-ዐይኒ ናይ 
ኤክስረይ መመርመሪ በህለት ብሕስ 
ናይ ሕማም ስዕለት ዐባይ ቲቢ 
ኣለት እንዴ ተህየበተ፡ ለሕማም 
እግል ፈረጎት ክም ቀድረት 
ወአስክ ውቁል መአሰሳት ዓፍየት 
እንዴ ትልእኮም ናይ ማል ወወክድ 
ከሳር ሳድፎም ለዐለው ሐማይም፡ 
እትሊ ወክድ እሊ ምን ሪም አርድ 

እንዴ አባረው ዲብ ምዴርየቶም 
ልትሳረው ህለው።

እሊ ክሉ እግል ልትበጸሕ ህዬ 
ሕኩመት ወሸዐብ እብ ሕበር 
ሰበት ከድመውቱ። ምስል እሊ 
ብዕድ እግል ልትሸራሕ ለወጅቡ 
እተ ምዴርየት ክልኤ አምቡላንስ 
ህለየ። እለን ህዬ እብ መባደረት 
ሸዐብ ለለትሐዜ አሳናይ እንዴ 
ገብአ እግለን፡ እትሊ ወክድ እሊ 
እግል ሸዐብ ክድመት ዲብ ሂበት 
ልትሐረከበ። ብዕድ ለተትሐዜ 
ሰዳይት ናይ መናበረት ሕሙማም 
ለገብእ ዕጨይ እንዴ ኢተርፍ እብ 
ሸዐብ እንዴ ተአከበ ክም መጽእ 

ነርስ ፍቅሬማርያም ሀይሌ ሐብረ።
እት አክር ለህለ መሻክሎም 

ወተሐዲሆም እበ ከስስ ነርስ 
ፍቅሬማርያም ክእኒ ልብል። እት 
እስፒዳልየት ማይ-ዐይኒ ብቁዕ 
መጸበሪ ዐመሲ የሀለዮቱ፡ ለህሌት 
መጸበሪ ዐመሲ ባክ አካን ሐማይም 
ሰበት ተ እግል መጸበሪ ብቅዕት 
ኢኮን። እግልሚ ምነ ሐማይም 
ሕማም እግል ኢልምጸአን መደጋግ 
ሰበት ለትሐዜ ወለቁርፈት ለህሌት 
እት መንፈዓት ሕሙማም እግል 
ትውዐል ሰበት በ፡ በደላሀ እግል 
ልግበእ። ብዕድ እለን ለእንቤለን 
ክልኤ እምቡላንሳት ሰበት አበረየ 
ወለ አሳናይ እትገብእ እተን 
ሸቅየ ምንመ ህለየ ክሉ አግቡይ 
ናይ እለ ምዴርየት እብ ጨበል 
ለትሸቀ ሰበትቱ፡ እት ረአስ እብረን 
ሰኒ ወአማን እተ ለኢከድመ ዲቡ 
ባጽሓት ህለየ። ሰበት እሊ በደላሃን 
እግል ልትሀየበነ አው እት ረአሰን 
እግል ልትወሰከነ እትወሴ ልብል።

ገማልገማል
ምን ናይ ዮምየት ሸቃላይ፡ እት ሐረስታይ

እትለ መደት ጎነ ወድ 85 
ሰነት ሀለ፡ ተጃርቡ ምን መደት 
ንእሹ ለአስተብድዩ። እት ፍምር 
ዐድ የዕብዮ-ደቀምሐሬ፡ 12 ሰነት 
ለገብእ መብሽላይ ባኒ ሻቂ ቱ እት 

መደት ሀይሌስላሴ። ማህየቱ ህዬ 
ሰለስ ብር ዐለት። እትለ መደት 
አዜ እብር ምንመ ዐረ እቡ፡ ለናይ 
ንእሹ ምድር ሐርስ አቡሁ፡ እት 
ጀፈር ማይ እተ ዐለ ምድር እንዴ 
በደለ፡ እት ሐርስ ወተዋብ ሐ 
ጃሙስ ከድም ሀለ። 

ምን መዲነት ደቀምሐሬ፡ ገበይ 
ዓለ ዶል ትጸብጥ እንክር ድገለብ፡ 
ጃርዲን ዕሙር እቱ ተአብህዝ። እለ 
ገርሀት ምን ሰነት 2005 ወእንሰር፡ 
ድጌሁ ክም ሰምሐ እሉ ጃርዲን 
ወተዋብ ሐ እግል ልጭመር ዲበ 
ለሐሳሐሰየ እት ገብእ፡ እሰልፍ 
ጀፈር ሕሊል ወጨባብ ዐለት። 
ላኪን ለደብር ጀፈርለ ገርሀቱ እት 
ቀፍር ወለሐስሕስ፡ ዮም ዝያድ 
3.3 ሄክታር ምድር ለአገምል ሀለ። 

እተ ጃርዲኑ ዶል ተአቴ፡ 
ደብዐት ፈዋክህ ወሰዐር ዲበ 
ትሄርር። ወድ-ማይ፡ ሰዐር ሐርማዝ፡ 
ዕፉን፡ ረማዲ፡ ክዕት፡ አይበድ፡ 
ወብዕ አስዕር ዶል ትርኤ፡ “እሊ 
እናስ ሐቁ ቱ እት ተዋብ ሐ እግል 
ልትሕሰብ” ለአተብለከ። 

አቡነ ብጽዓይ ተወልዴመድህን፡ 
እሰልፍ ለመሽሮዕ እንዴ ለአነብቱ 
እት ለሓኬ፡ “እንዴ አነብት፡ ጋድም 
ብራቁ ወከደን አብስ ዐለ እዬ 
ድኢኮን፡ ሰላዲ ይዐለት እግልዬ። 
ለምድርዬ እብ መሰለስ እግል 
ዎሮት በዐል መቶር ሀብክዉ። 
መሰለስ ናይለ እተይ ህዬ ለሀይበኒ 
ዐለ። ሰለስ ሰነት እብ ክእነ ዲብ 
አተላሌ፡ ርሕዬ ክም ቀደርከ፡ ዲብ 
ከፍዬ በለስክዉ። ለመቶር ለናዩመ 

ዲብዬ አዝበዩ ከጌሰ።” 
ለጃርዲን ምነ መሓዝ ለጀብዱ 

ማይ እቡ ለእንክሩ ለዎሮ ጫድቅ 
ቱ። ዔላሁመ ዲመ ቅዝር ተ። እትለ 
መደት ጎነ፡ ደዓም እብ 180 አልፍ 
ነቅፈ ሶላር እንዴ ትዛበ፡ መሕገዝ 

ከህረበት እብ ጣቀት ጸሓይ ብዱሉ 
ሀለ። ምነ ምዕል ለሶላር ትወተዳተ 
ሚ መስለሐት ክም ረክበው ዲብ 
ለሓኩ አሰይድ ብጽዓይ፡ “ምን 
ከሳይር ናፍተ አባሬነ፡ እለ ጣቀት 
ዋትዳም ምን ኢነዐሌ፡ እሊ መሽሮዕ 
በዲር ወበለሽናሁ። ናፍተ 50 ነቅፈ 
እግል ሊትር ክም ገብአ፡ እግል 
ነኣክብ ቅሩብ ዐልነ። ጣቀት ጸሓይ 
ክም ረከብነ ህዬ እሊ ትርእዉ 
ለህሌኩም ጃርዲን ዐመርናሁ። እብ 
ዝያድ 20 አልፍ ነቅፈ ዔለ ሐፈርነ 
ዲቡ፡ ክልኦት ሽርም ነኣይሽ አሽቄኮ 
ዲቡ ወእብሊ 24 ሳዐት ማይ ምን 
ዔላነ ነአሰቴ።

ጃርዲን አቡነ ብጽዓይ ዝያድ 
ሰለስ መንፈዐት ልትረከበ ምኑ። 
ሐምሌ እት ሒን ሐጋይ ለፈሬ 
እት ገብእ፡ ካውሎ ካፑቺ፡ ካውሎ-
ፍዮሪ፡ ድንሽ፡ ከመዶር፡ ጎዕ፡ 
ሰላጠ፡ ቁስጠ፡ ዝኲኒ፡ ድባ ወብዕድ 
ሐምሌ ለአፈሬ። ከረም እክል 
ልትዘረእ፡ ወምን ሒን ቀይም አስክ 
መልሐተይ ወሐቆሁ እግለ ሐ 
ለገብእ ዐለፍ-አክደር ልትዘረእ። 

ምን ዕጨይመ፡ 160 ትፋሐት፡ 
200 ዕጨይ ዘይቱን፡ ወለይሙን 
ዝሩእ ቱ። ደለ ኪድካሀ ኩለ 
አርደትለ ጃርዲን አክደር ሌጠ 
ትካይድ። ምነ ክልኦት ሽርም ህዬ፡ 
ማይ ለነዜሕ ዲቡ ለኢነሽፍ ሰዐር 
ሼከ ሀለ። 

እግለ ሓኩም ሚ ጅንስ ሰዐር 
ትዘርኦ ዲበ ልብል ሰኣልነ አሰይድ 
ብጽዓይ፡ “ሰዐር ሐርማዝ፡ አፍዕሌ፡ 
ወብዕድ አስዕር ከደን ሰኒ ሰበት 
በቅል፡ ለሐ ለአጸግበ ወከብደ 

ትጠልል፡ ላኪን ሐሊብ ላቱ ክምለ 
ናይ ፍሩስከ ኢገብእ። ፍሩስከ ሰበት 
ለሓፍነ ለሐ ትፈትዩ ወትቀዝር 
እቡ። ምስለ ሰዐር ለጥሉል ላዝም 
ይቡስ ፍሩስከ እግል ትርከብ በ 
ለትትሐለብ ሐ። 

“ፍሩስከ ህዬ ምን አየ ትረክቦ 
እለ ለሓኩም እተ ልብል ሰኣል 
አሰይድ ብጽዓይ እት በልስ፡ 
“እትለን ሰነዋት ቅሩብ እንረክቡ 
ይህሌነ። ለንዋይመ በዝሐ፡ እት 
ሐልሐሌ ሐ ሐሊብ ብዝሕት 
ትውብት ሰበት ህሌት፡ እት መካዝን 
ምሉእ ትርእዩ ላኪን እግልነ እግል 
ለዐሬ እብነ ቃድር ኢሀለ። እብ 
መሕበር ትሰአልነ፡ ላኪን ኢሀለ 
ሰበት ቤለውነ” እት ልብል በልስ።

ብዕድ ክም ይቡስ ዐለፍ አካን 
ፍሩስከ ለገብእ እግለ ዕላም ወእክል 
ክም ለሀዩባመ አስይድ ብጽዓይ 
ወዴሕ። ላኪን ለእክል ዐውሉ ምን 
1,500 ናቅፈ ወለዐል ቱ እግል 
ኩንታል ለትደፍዑ ዲቡ ዐውል። 

እሊ ህዬ ቀሎት ብእቱ ከክል 
ሐረስታይ ኢደቅቡ። 

ተዋብ ሐ ሐሊብ ሚ ዶል 
አንበትኩሙ ወአክል አየ ለትገብእ 
ሐ ጃሙስ ታውባም ህሌኩም?” 
ዲበ ልብል ሰኣል አሰይድ ብጽዓይ 
እት በልስ፡ “እብ ዐስር ወአት 
አንበትኮ፡ እሊ ሰዐር ክም በዝሐ 
እግለ ህታመ ተወበት። አስክ 
40 ረአስ ባጽሐት ዐለት። አዜ 
ላኪን ለፍሩስከ ልትረከበነ ክም 
ኢገብአ፡ አዜ ምስለ አለጊተ 27 
ረአስ ሌጠ ሐደግነ ምነ። ለብዕደት 
ሐ አክለ ተሐገዝነ እት ነአዘቤ 
ምነ አትናቀስናሀ። አዜ መብዝሐ 
መቃርብ ሰበት ህሌት ስስ ረአስ 
ሌጣ ተን ለልትሐለበ። 

ሐሊብ ሓሆም ዲብ ጅምዕየት 
ሐሊብ ደቀምሐሬ ክም ለአዘቡ 
ለአፍሀሜነ አሰይድ ብጽዓይ፡ ሕምሰ 
ነፈር እተ መሕበር ሐ ሐሊብ 
ክምኩማም ክም ቶም ለአክድ። 
እብ መሕበር ምን ትከምከመው 
ወእንዜ ህዬ 20 ሰነት እድዉራም 
ህለው። 

“ምን ለዓውነኩም እትሊ 
መሽሮዕ ሐርስ?” ክም እንቤሉ 
ህዬ አሰይድ ብጽዓይ፡ “ውላጄ 
እትሊ መሽሮዕ ሰዱኒ፡ ክልኢቶም 
ክድመት ህለው ድኢኮን፡ እተ 
መጽኡነ እቱ ወክድ እትሊ መሽሮዕ 
ሸቁ። ክልኦት ብዕዳም ሸቃላይመ 
ህለው እግልዬ። ለሐ ለአበልዖ፡ 

ቤተ ለአትናድፎ፡ ለአሰቱ ወእግለ 
ጃርዲን ከሳክሶ እግልዬ። 

ፍሮዕ ውዛረት ሐርስ ናይለ 
ምዴርየት፡ እብ ዕልም ተዋብ 
ንዋይ ወእግል ልዝርእዉ ለቦም 
እተይ ክም ሰድዎም’መ ለሓኬ። 
ዕጨይ እግል ልሽተሎ፡ ክም ኩኽ፡ 
ትፈሕ ወብዕድ አጅናስ እቱ ክም 
ለአተንክጎ ለገምዎም፡ ውዛረት 
ሐርስ ቶም። “ኩኽ 120 ዕጨት 
ዘርአነ ምኑ፡ ላኪን ምን ከለጥነ 
ስይሓም ህሌነ ድኢኮን፡ አርጸት 
ህሌት እግለ ኩኽ አብዴቱ። አዜ 
ሑድ ዕጨይ እንዴ አትረፍነ እብ 
ዘይቱን እንበድሉ ህሌነ። ትፈሕ 
ላኪን ሰኒ ባቅል ሀለ እት ፍሬ 
ኢበጽሐ ድኢኮን” ወስክ ብጽዓይ። 

ሽፍር ሓኩም ሚ ትወድዉ፡ 
ምስል እሊ አዜ ውዛረት ሐርስ 
ትተብዑ ለህሌት አብሳር መትነፈዕ 
ሽፍር ጠቢዐት ሚ ባስሮ ህሌኩም?” 
እተ ልብል ሰኣል አሰይድ ብጽዓይ 
ተወልዴመድህን፡ “ሽፍር በሰር 

ክም ተሐገለ ወሕኩመትመ እግል 
ልትሐደግ ክም አድረሰተነ፡ እት 
ሽፍር ጠቢዐት ኣትያም ህሌነ። 
ሓነ ለትአፈግሩ ሽፍር ዲብ 
ሐቴ አካነት እንጀምዑ ወእት 
ኮምፖስት ክም ትበደለ፡ ሰሩ እተ 

ገርሀት እንፈንጥሩ ወሰሩ ህዬ እብ 
ገላብ መጽኦ ከልትዛበዉ ምኒነ። 
መክስባይ ቱ። ጃርዲን ሐቆ 
መለ’ከ፡ ብዞሕ መናፍዕት ቱ ለቡ። 
ምነ ሐ ሐሊብ ትረክብ ከትአዘቤ፡ 
ሽፍር ሓመ ለትትለከፍ አለቡ። 
ምን ዕጨይ ፍሬታት ወምን ዘርእ 
ንኡሽ ሐምሌ ትረክብ። ምን ኩሉ 
ዲብ ተሐባብር ህዬ መናበረትከ 
ትሳይር። 

“ኮምፖስት ምን ኩሉ ተረርፍለ 
አቀጥፍ፡ ሰዐር፡ ሽን ወጨፌዕ ሐ 

ዲብ ሐቴ ሕፍረት እንወድዩ 
ወአስክ ሰኒ ልትባለዕ ወለሀርእ 
ነአዝም ምኑ። ሰነት ክም ወደ ወሰኒ 
ክም ዘ’ፈ ህዬ ንትነፈዕ እቡ። ሰኒ 
ናፍዕነ ሀለ፡ ትርበት ጃርዲነ ሖጸ 
ጸዕደ ሰበት ዐለት፡ ማይ ትጸብጥ 
የዐለት ወትአፈሬ። አዜ ላኪን 
ክም እለ ትርእወ ለህሌኩም፡ እት 
ጸልም ወትትረሸድ ትሄርር ህሌት። 
ሽፍር በሰር ስሙም ቱ፡ ትርበት 
ወማይ ለአከሴሕ ወላመ ምኑ 
ልትረከብ እተይ ግዝፍ እግል ዕን 
ድኢኮን፡ ማደት ሰኔት ክም አለቡ 
ሰብ መቅደረት ሐርስ ለአስእሉነ” 
ልብል። 

እምበልሁመ ውዛረት ሐርስ 
እግለ ሐ ሕኔት እብ አብዕረት 
እብ አዳቃል በሰር (Artificial 
Insemination) ክም ሰድዎም 
ወምን እለ ሰነት ጎነ እሊ በሰር 
አዳቃል ልትነፍዖ ክም ህለው 
ወዴሕ። ሰዳይት አንፋር ውዛረት 
ሐርስ ናይለ ምዴርየት እብ ምክር፡ 
ዘርእ፡ አዳቃል ወሐብሬ ዲመ ክም 
ረኩበ ልሽህድ። 

እብሊ እትብጉሱ ለሀለ 
ጃርዲን ቪለት እግል ጼዋሁ ለሸቀ 
ሐረስታይ ብጽዓይ ገብሬመድህን፡ 
እት መናበረቱ ነብረ ሰኔት ወቅዘእ 
ለበ ክም ልትመወኖ፡ እቅትሳዱ 
ክም ወቀለ ወዐረብየት ክም 

ወደ ዲብ ወዴሕ፡ ምን ዝቤ ጃዝ 
እንዴ አባረው፡ ጣቀት-ጸሓይ ዲብ 
ጃርዲኑ ክም ወደ፡ ምነ ጃርዲንመ 
ዝያደትለ ሓሁ ለገብእ ብርሲም 
ወሰዐር ብዕድ ክም ለአዘቤ 
አፍሀሜነ።

ምን ዐስር ወአት 100 ሊትር፡ 
እት ክል ምዕል ክም ለሐልብ 
ወለአዘቤ፡ ግረ እለ ህዬ ጃርዲኑ 
እብ ኑዕየት እት ባድል ዲብ ተዋብ 
ሐ ወገማል ሐምሌ ወፍሬታት 
ብጉስ ክም ሀለ አሰይድ ብጽዓይ 
ገለድ በይአ እግልነ።

አሰይድ ብጽዓይ ተ/መድህንአሰይድ ብጽዓይ ተ/መድህን

ስወር፡ ኣቤል በረኸትስወር፡ ኣቤል በረኸት

ኣድም አብሐሪሽኣድም አብሐሪሽ

ሸባብሸባብ
ሕዱግ ስሌማን

ገለድ ሐቆ ኢትሐጥጥ፡ ገለድ ሐቆ ኢትሐጥጥ፡ 
ገለድ ኢትእቴ!ገለድ ኢትእቴ!

አዳም ዲብ እለ እዲነ ክል 
ኦሮት ከእቡ ነብር ለትፈናተ 
አግቡይ መንበረት ሀለ እሉ። 
ዶል እንዴ ረክብ ወዶልመ እንዴ 
ለሐግል ወረክብ መንበረት እዲናሁ 
ሳይር። ወእብለ ምን አምዕል ዲብ 
ሳምኖታት፡ ወምን ወሬሕ እት 
ሰኖታት ክል ሐቴ ከወቅተ ትነስእ 
ከትገይስ ወትመጽእ። ከሰነትመ 
ህዬ፡ ክመ ወቅት ለብዕድ ትመጽእ 
ወትገይስ፡ ወክል ኦሮት ከእብ 
እንክሩ እግል ዐቦት ርሑ ወሐዲግ 
እኩይ አደቡ ወምስተቅበሉ 
ለአክድ ከገለድ ዲብ ሐዳስ ሰነት 
ለአቴ፡ ገለድ ኣቲ እንዴ ዐለ ክመ 
እዩዱ ዲበ ናይ በዲሩ አደብ 
ለአቀብልመ ኢልትሐገል። እሊ 
በህለት ክሉ ለእሉ ኣቲ ዐለ ገለድ 
እንዴ ትረሰዐ፡ ምነ እሉ ትሉም 
ለዐለ ትልም ሐያቱ ለገበይ ለበዲር 
ጻብጠ ለዐለ እበ ሌጠ ለአተላሌ።

እግልሚቱ ገለድ እንዴ አቴነ፡ 

ገለድ እንጠልም፡ ወገለድ ቀዳም 
እንዴ ኢነሕጥጥ ገለድ ሐዲስ 
ነአቴ? ብዝሓም እሎም ለእኩይ 
አደቦም እግል ልሕደጎ ገለድ ሰነት 
ሐዳስ እንዴ ቤለው እብ ስሜት 
ሐዳስ ሰነት ልምሕሎ። እግል 
መሰል ወለፍ ትምባክ ወስጃረት 
ወከምረት ለዐለ እሉ ነፈር እሊ 
አደብ እሊ እግል ልሕደግ ገለድ 
ለአቴ፡ ወሐቆ ርቦዕ ሰነት ክመ 
እተ እዩዱ ዲብ ወለፉ ወአከይ 
መካይዱ ለአቀብል።

እሊ ሰኒ ወአማን ለልአስፍ 
ጋርቱ፡ እግልሚ ምን እንብል 
ምን ገበይ እኪት እግል ተዐቅብል 
ለትነሰአ ምስዳር ዲብ ሐያትከ 
ለትዐውተከ ክምተ ኣመሮት ሰኒ 
ቱ። ክመ ዲብ ለዐል ለትበሀለ፡ 
ወለፍ ስጃይር ትምባክ ወከምረት 
ዲብ ደማር ሐያትነ ዓፍየትነ 
ወማልነ ተረቱ ዐባይ ክምተ ዲብ 

ኬር ዋሌት
ኬር ዋሌት ክምሰል ሐዋተ
ኬር ዋሌት ሓይሰት  ስናተ

ኬር ዋሌት ብዞሕቱ ለአርዛቀ።

ኬር ዋሌት ሕሳል ሰላም ዋሌት
ኬር ዋሌት ትልም ዐቦት አተላሌት

ኬር ዋሌት እት ገለደ ሳብተት ህሌት። 

ህተ መጽእ ኢትሕደግ ወሕነ ጸንሕ
ሰነት ኬር ወበርከት ለእተ እ’ነጅሕ

ሰነት ሰላም ወዓፍየት ለእተ ነአስተርሕ
ጋሻይ ልዒር ዲበ ወበዐል ዐድ ጻኔሕ።

ሰነት ዕልም ወአክያር ዐቦት ወመትቀዳም
ዲብ  አቅዋልነ ንስበት ገለድ ለእሉ አትያም
ሰብ መባጽሕ ንግበእ  ለምስተቅበል አማም።

 ሸባብ ገለድ ነሐድስ ዲብ ሀደፍነ ህሌነ
 ሰብ አማን ሕነ ወወቀይ ለኢነሐዜ ፊነ
ሹባን ኤረትርዪን ሕነ፡ ዐለም ሰኒ ኣምሪነ።

ሰነት ከገለድ ነአቴ ህሌነ አዜመ
ሕነ ወእሊ ሀደፍነ እግል ዲመ

እግል ዐቦት ወጠን ህሌነ ብሪመ።

ኦሮት ኢነሐዜ ውሕደትናተ ታሪክነ
ኢልትዐጸፍ ንሳልነ ኤማነ ወአማነትነ
ገለድ ነአቴ እግለ ቃልየት ዐድነ።

ዲብ ክል ሰነት ገለድ ብነ ወፊነ 
2024 ተአንሲነ እብ አክያርኪ በሽሪነ
እብ ዐቦት ተጠውር ህሌኮ በሊነ።

ሕፍዝ እንዴ ወዴኪ ዓዳት አውርሲነ
ታሪክ እቡ ሰአሊ ዕላመትነ ወእስሊትነ
ምን ቀዳምያም ጻንሕነ ምን ሙናድሊነ።

ምን አብዕቦታት ውሩስ መትሐፍ ጂልነ
ሕነ ሐቴ ኢነሐዜ ዲብ እለ እዲነ
ፈዛዐት ሸባብነ ወውሕደት ገቢልነ።

ሰነት ሐዳስ ሰርጎ ሐዲስ ሰርጊነ
ተብዐትነ ወአንስነ፡ ንኡሽነ ወዐቢነ

ዐቂብ ስያደት ወጠን፡ ናውያም አዜመ።

ተዕሊም እምብል ወተዕሚር
እግል ዐቦት ወተጥዊር

አብሽር ዮምመ ክመ እት በዲር።

ነጃት ዑስማንነጃት ዑስማን

ነአምር ለእንወድየ ሰበት ገአት፡ 
ዲመ ለተአተዕሰነ ንቅጠት ተ። 
ገሌ አንፋር ለጻብጦም ወለፍ 
እግል ልሕደጎ፣ ክም ማስቲከ፡ 
ስታይ ቡን ወሻሂ፡ ህጅክ ወግያስ 
ምስል ወለፍ ለአለቦም አንፋር 
ለምዶ ወሐቆ ገሌ አያም እተ 
ናይ በዲር ለመዶም ወወለፎም 
ትረክቦም።

እሊ ሌጠ እኮን፡ ዲብ ሐዳስ 
ሰነት ለልትአቴ ገለድ ቅያስ አለቡ፡ 
ገሌ ምስል ዓኢላቶም መሻክል 
ወእቢ ለዐለ እሎም አደቦም እግል 

ልሕደጎ ወልትዓረው ገለዶም 
ለአጅድዶ፡ ወሰንያም መታሊት 
እግል ልታለው ምስል ነፍሶም 
ገለድ ለአቱ። ገሌመ፡ መሳኒቶም 
አዳሞም ፈተቾም እግል ልብጸሖ፡ 
ወገሌመ ህኮት ለቦም ከዲብ 
ምግሳዮም እዴ ጸሮም ለገንሖ፡ 
ሐያቶም እብ ስድት ምህሮት ፍቲ 
ሽቅል ወመዕጸም እግል ልበዱለ 
ገለድ ሐዳስ ሰነት ቤይኦ። ገሌሆም 
ፈሽሎ ወገሌመ ልትዐወቶ።

ዳርሳም እብ ጀህቶም ምነ ዲበ 
ዐለው ድህርት ደረጀት እግል 
ልሒሶ፡ ናጅሓም እግል ልግበኦ 
ለለአትዉ ገለድ አግቡይ ሕፍዝ 
ወመንፈዐ ቱ፡  ሑድ እኮን። እሊ 
በህለት ምነ እሉ ልትነፈዖ ዐለው 
አግቡይ ሕፍዝ፡ ብዕድ አስሉብ 
ክም ልትነፈዖ ወዱ፡ መዳርሶም 
ክም ታብዖ፡ ወድሩሶም፡ ክል 
አምዕል ከእብ ወቅቱ ክም 
ልትነፈዖቡ ወዱ።

 እላመ ዋድያም ዲብ እንቶም 
ዕዉት ወኢትዐወተ ገብኦ። ገሌ 
ፈሽል ወገሌመ ነጅሕ፡ ከዲብ እዲነ 
ፈሽል ናጅሕ ዲብ እንቱ ወእት 
ወድቅ ወቀንጽ ነብር አው ናጅሕ 
እንዴ ገብአ ሕቡን ዲብ ሀለ ነብር። 
እሊ በህለት ለዲቡ ኣትያም ዐለው 
ገለድ ሰበት የሐጠጠው አው 
ፈሽሎ አው ነጀሖ በህለት ቱ። 
ከገለድነ ሳብት ወናይ ዲመ ክም 
ገብእ እግል ንሽቄ ህሌት እግልነ፡ 
በደል ክል ሰነት ሐዳስ ለትመጽእ 
ከገለድ ኦሮት ነአቴ፡ ገለድ ሐቆ 
ኢነሕጥጥ እግልሚ ገለድ ነአቴ፡ 
ለናይ አወል ገለድነ ዲቡ እግል 
ነሐጥጥ እብ ክለ ንየትነ ንክደም።

               
ዔማት፡ ሓዳስ ኤርትራዔማት፡ ሓዳስ ኤርትራ

ዩስፍ እድሪስ አሚር

ተበሰም
ሐቴ እሲት እግል ብእሰ፡ “ምስል መስንየትዬ ገሌ ምሽዋር እግል ኢጊስቱ 

እት ትብል እጃዘት ጠልበት ምኑ። ህቱ ህዬ፡ “ከላስ እት ሰልፍ ክርን ውልዋል 
አስምዒኒ ቤለየ። ለመርወሐት እንዴ አሽቄት እሉ “ከፉፉፉፉፉፍ” ቴለት 
እቱ። አዜመ ምን ሐዲስ፡ “ዝላም አዝልሚ እግልዬ” ቤለየ። በኻኸትለ 
ቅዲተ ሀረሰት ወእበ ተማም ረሽረሸ ቱ። “በርቅ ውደይ እግልዬ ቤለየ”። 
ለከህረበት እለ ወልዐት ወአትቃሰነት እሉ። “ሀዱድ አስምዒኒ” ቤለየ። 
ገሌ ሓጃት ሀረሰት ከእሉ ሕድ አሻወጠት እሉ። እሊ ኩሉ ክም አክለሰት፡ 
“ግድም ደለ እለ ጠለብከ ክለ ወዴኩሀ እግልከ፡ አዜ እግል ኢጊስ አጅዝ 
እግልዬ” ቴለቱ። ዲብ እሊ ጀው ከለም እሊ አዜ እብ ከፎ ትገይሲ፡ የለ 
ትገሰይ ሳምዓምኪ ህሌነ፡ ለመግለል እሊ ልጽነሕ እግልኪ” ቤለየ።

ብሻውሮመ ሐቴ እንዴ ኢደሌ 
ቀደር ዋለዩ ከለቅሰት ረደ ዴዲት ስምዐ 
ቤለዩ። ለጋሻይት ደደፍ ከብቴ ሰኔት 
እግል ልውዴ እለ ሰበት ትሸነሀ፡ አስክለ 
ቁርፈትለ ጋሸ ትከረ። ዶል ለእተ 
ቁርፈት በጽሓተ ሱድፈት እሲቱ ክመ 
እተ መጅኑነት እብ ሰዐይ እት ወድቅ 
ወእት ቀንጽ ትከበተቱ። ሰኒ ተዐጀበ 
ወሕዩር እት እንቱ እብ ምልሃሁ እተ 
ባብለ ቁርፈት ሸአገ። ከእዝኑ ምንከረ 
ክርን ረደ ዴዲት ሰምዐ። ሰኒ ርብሽት 
እት እንተ ትትሃጌ ሰበት ዐለት፡ ለክርነ 
ውቅል ህሌት መድህር ልብ ትከሬ 
ዲበ ይዐለት። እተ አካነቱ እንዴ በጥረ 
ተማም አተናሰየ። ወለቅሰተ እግል 
ደደፍ እት ዳግመ ምን እምባተተ 
አስክ ደንጎባሀ ተማም ሰምዐየ! 

ሐቆ እለ እብ ምልሃሁ እት 
ልትጫፈር ወእት ንየቱ ሐቴመ እንዴ 
አለቡ አስክለ ቁርፈቱ አንሰሐበ። 
ለገጹ አማን ወእህትማም ወከባደት 
ትከለበያሁ። ክምሰል እለ ለትመስል 
ሓለት ህዬ ዶል ዶላይ አውዳዕ ሰኒ 
ሙህመት እግል ልዋጅህ እተ ለሐዜ 
እቱ እዋይን ምን ኢገብእ፡ ምን 
ጠባይዑ ኢኮን። ለምግሳዩ ጸቢጡ 
ሰበት አቤት ሰኒ መህሙም ወርቡሽ 
እት እንቱ እተ ቁርፈቱ ኬን ወእንሰር 
አምሆለለ። እሊ ለእሉ ሰምዐ ምንኮር 
እቡ ለሐስብ ወእሉ እት ለአትዳውር 
ወዶልከ ምን ቅሽን እት ቅሽን እት 
ልትሳረር፡ ለሕሳባት ረአሱ ሰበት አዶረ 
ዲቡ፡ ክመ እተ ሀይአትለ ሐጺናይ 
ለማክክ ገበአ። ወክመ ምስል ነፈር 
ልትሃጌ ለሀለ እግል ርሑ እብ ክርን 
ስምዕት ክም እለ ቤለየ፦

- ብሻውሮ! እንተ ከለም 
ግንዳብ፡ ኣልሀት ሙሲበት ዐባይ እበ 
ተአምትሕነከ ህሌት፡ ሚ ሙሲበ’ተ 
እለ!

እሊ ግሩማይ ወፍቱይ ላቱ ደደፍ፡ 
ጀኔታይ ወድ ጥብ እት እንቱ ሐቅፈዩ። 
ወምን ሕግላን ወሰፍረ አድሐነዩ፡ 
ወእብ ዕንታት ረሒም ዋልዳይ፡ 
እት ልሽሕግ ወታክብ ወአስክ ለዐቤ 
ወሸንግል ራዐዩ። ወዕበያት ውላድ 
ሸየም ዓበዩ፡ ወገበይ ዐውቴ ሰበት 
ነሐ እሉ እሊቱ ዮም አ’መት ካምለት 
ለኢትትዓደሉ እናስ ተብዐት ገብአ። 
ረሕመት ዋልዳይ ወደፍአቱ ሀበዩ፡ 
ወምኑመ ፈተ ው’ላድ ወእሕትራሙ 
ትከበተ። ደደፍ እሊ ፍቱይ ወግሩም 
በጽሕ፡ አቅዳር መን ክምቱ ክም 
ሓኬት እሉ፡ ዐዶ ፈርዑን እት እንቱ 
ትረከበ! ህቱ ለሞረ ለረቢ ረዕ ከሌብለ 
ዐርሽ እግል ልደውሽሽ እበ፡ ወለርሜሕ 
ለነሐር ረቢሁ ለአደምዕ እቡ፡ 
ወሴልባይለ ዌርሳይለ ዐራቱ እት እንቱ 
ጸንሐ። ከለአቅዳር እግል ትሕበዕ ምኑ 

ልባብ
ዎሮከ ክም ዐመሉ ረክብ

ምዕል ሐቴ ለምልክ እግለ ሰለስ ወዚሩ እንዴ ነቅመ ዎሮቶምተ ከኪሱ 
እንዴ ነስአ አስክለ እትለ ቀስር ለዐለ ጃርዲን እንዴ ጌሰ እግለ ኪስ ምን 
ለሔስየ ወለጠዐመየ ዲብለ ጃርዲን ለህለየ ፍሬታት እግል ልምልእዉ እሉ 
ለአከዮም። ወእሊ እሉ ሃይቦም ሀለ ሽቅል እግል ልሽቀው ምን ዎሮትመ 
ሰዳይት እግል ኢልሕዘው ወብዕድ እግል ኢልክስኦ ዲቡ ዎሮቶምተ 
ከእብ ኖሱ ለእሉ ጠልበ ምኑ ሽቅል እግል ለአትምም አመረዮም። ለውዘረ 
ጠለብለ መልክ ሰኒ አትዐጀበዮም ወዎሮቶምከ ኪሱ እንዴ ነስአ አስክለ 
ጃርዲን ትበገሰ። ለሰልፋይ ወዚር ለመልክ ለልትበሰጥ እበ ገበይ እተ ሰበት 
ሐስበ ምን ክለን ፍሬታትለ ጃርዲን ለሔሰየ ወለጠዐመየ እት ለሐሬ እግለ 
ኪሱ እትለ አፉሁ ረግሐዩ። 

ለካልኣይ ወዚር ለመልክ እለን ፍሬታት እለን ሸንሀተን ክም አለቡ 
ወእግል ርሑ ለሐዝየን ክም ይሀለ ወእበን ብዞሕ እንዴ ትሻቀለ ለሓለተን 
ልብ ክም ኢከሬ ዲበ ሰበት ትሰምዐዩ፡ ለፍሬታት እት ለአክብ እምሹሽ 
ምነን እት እንቱ ወእብ ህኮት ዶል እት ለአከርር ወዶል እት ልትገሴ 
ወሰኔት እንዴ ኢልብል ወእኪት ደለ እት ቀደሙ ጸንሐቱ ምነ እት ጀምጥ 
ሐቆ መደት ረያም እግለ ኪሱ ምነ እት ቀደሜሁ ለረክበየን ወእዴሁ 
ለትከሬት እተን ተማም መልአዩ። ለሳልሳይ ወዚር ህዬ ለመልክ ጽበጥለ 
ኪስ በታተን ለልትሐሰርመ እቱ ሰበት ኢመስለዩ እግለ ኪሱ ምን ሰዐር 
ወአቀጥፍለ ዕጨይ ወብዕድ እንዴ ከምከመ ተማም መልአዩ።

አምዕል ሓሪት ለመልክ ለውዘረ ምስለ አክያሶም እግል ልምጽኦ አዋምር 
ሀበ። ለውዘረ ወለመልክ እት ቀደም ሕድ ክም በጥረው፡ ለመልክ እግለ 
ጅኑዱ እሎም ውዘረ እንዴ ነሰእኩሞም ዎሮትከ እብ በይኑ እት አካን 
ረያም ምስል ለገብአ እግል ልትራከቦ እተ ለኢቀድሮ እግል መደት 
ሰለስ ሸሀር ስጆኖም፡ ወነብረ ትግበእ መማይ ክም ኢልትሀየቦም ውደው 
ቤለዮም። ለውዘረ እብ ክምሰል እለ ትመስል ገበይ ዎሮትከ እብ በይኑ 
እት ስጅን ክም አተ፡ ለሰልፋይ ወዚር ምንለ እሉ ጃምዕ ዐለ ሕሩይ 
ወለጠዐመ ፍሬታት እት በልዕ ወምን ሰፍረ ወፈለል ደሐን እት እንቱ 
ለሰለስ ሸሀሩ ሓለፈ። ለካልኣይ ወዚርመ እብለ እለን ጃሜዕ ዐለ ፍሬታት 
ልእከየ መልስነየ እት በሳስር ህቱመ ሐቆ ከም ሰፍረ ወተዐብ ምን ሞት 
እብ ፈለል ላቱ ደሐን እት እንቱ መደቱ አትመመ። ለሳልሳይ ወዚር ህዬ 
ለሰልፋይ ሸሀሩ እንዴ ኢለአተምም እብ ኦፈ ሞተ።

ከእንዴ ዎሮትናተ ከሕነ ምን እስዉ ኑዕ ክም ሕነ ርሕነ ንትሰአል?
አዜ ሕነ ክል ምኒናተ ከዲብ እሊ ወቅት እሊ እትሊ ጃርዲንለ እዲነ 

ሀለ። ከዐመል ሰኒ እግል ንጅመዕ ነሐዜ መዐመል እኩይ ሕርየት ብነ 
ወለከያር ናይና ቱ፡ ምናተ ፈንጎሕ ለመልክ አልምሉክ ዎሮትከ እብ 
በይኑ ዎሮት ረእሱ እት እንቱ እትለ ጨባብ ወጽልምትት ሕፍረቱ እግል 
ልትሰጀን አዋምር ዶል ሀበ፡ እምበለ እት እዲነ ዲብ እንቱ ለጀምዐዩ ዐመል 
ሳሌሕ፡ ካልእ እግል ልንፍዑ ለቀድር ጋር ሚ ሀለ ገብእ መስለኩም? 

ከዮም ለሰልፋይት አምዕል ምንለ ዲብ እለ እዲነ ታርፋት እግልከ ለሀለየ 
አምዔላት ሰበት ተ፡ እግል ፈንጎሕ ለነፈዐከ ዐደድ ሒለትከ ላቱ ዐመል 
ሳሌሕ እግል ትክደም ወትጅመዕ ዲበ ሀድረ ትበገስ።

ተመህ ቀደር

ኢሐዜት ገብእ - ህቱ ህዬ ኦሮት ምነ 
አሚናም ኬድመት ፈርዑን ቱ - ከአዜ 
እለ ክብድት አማን እለ፡ እተ ሓስበቱ 
ለዐለት ወቅት ወሳዐት። ምን ኬን 
ቄብ ሓብዐተ እንዴ ዐለት፡ እብ ገበይ 
ሱድፈት እት ቀደሜሁ ቀልዐተ እሉ። 
ሚ ክርበት ተ እለ! ወሚ እምትሓን 
ቱ እሊ ህዬ!

ብሻውሮ አዜመ ምን ሐዲስ ምስል 
ርሑ እት ልትሃጌ ጪጭ ቤለ፦

- ብሻውሮ! እንተ ግንዴባይ 
ከለም፡ ለኣልሀት ክርበት ዐባይ እበ 
ተአምተሕነከ ህሌት።

ለእናስ ለክርበት ትሸደደት ዲቡ፡ 
ወእተ ልቡ ለዐለት ሀ’መት ምን ቅያስ 
ወለዐል ከብደት እቱ ከሰኒ ማጽጽ 
ወእሱፍ እት እንቱ ምስል ርሑ እት 
ልትሃጌ ክም እለ ቤለ፦

- እንተ ፍቱይ ደደፍ፡ ወድላመ 
መልክ ግበእ። አውመ ዌርሳይለ 
ዐቢ ካህን ረዕመ ግበእ። እብ አማን 
አነ አክል አሕድ ክም ኹኔ ወናፈ 
ውላጄ እፈቴከ ወእንታመ እለ ርሕከ 
እምበሌዬ ብዕድ አብ ኢተአምር እለ።

ህተ ሰበት ገብአት ቱ ለስምዬ እብ 
ረሕመት ወፈተ አርፈዕኮካተ። እብ 
ረቢ ትግበአኒ እንተ ምስልከ ለህሌት 
ሰኔት ወምስልከ ለሀለ እኽላስ፡ ክመ 
እተ በርሀት ለምነ ጸሓይ ትትፌፌ 
ቅያስመ አለቡ። እንተ ልትዓደሉ 
ለአለቡ ፍንቱይ መንደላይ እንተ፡ 
ምናተ ለለአትሐዝን ጋርቱ እሊ። 
እንተ ለዐበ አሚን እት እንተ፡ ኣልሀት 
ሞራለ ዐቤት ናይ ታሪኽ ከያነት 
እግል ትግበእ ሐሬተከ። ከያነት ረቢለ 
ዐርሽ። ከያነት ገለድ ኹፉ መንባነ 
ለዐቢ። ኹፉ እሊ ለአጀኒትነ ሕሩፍ 
ክታበት እንዴ ኢነዐልሞም እብ ስሙ 
እግል ልትሰብሖ ለመሀርናሆም፡ ገሌ 
ልግበእ እትከ ቀደርማዲ! እግል ሚቱ 
ገብእ ለዐዛብነ ትጥዕም እትከ? እግል 
ሚቱ ገብእ እት ወቅት ዐሪግነ እት 
ክርበት ወመራር ትካሬነ? እለ እዲናዬ 
ክመ እንቡተተ ልውቅት ወፋርሐት 
ወርይሕት እት እንተ ሱርሐ ምን 
ትገብእ ሚ ገብእ ወከሬት ምንከ?! 

ለሓለቱ ሰኒ ወአማን ትኬለመት 
ወአጀሉመ ቃርብ ለሀለ መስለ ዲቡ። 
አስክለ መዐፍየት እንዴ ቀርበ ለእሱፍ 
ወሓዝን ለዐለ ገጹ አቅመተ ወምስለ 
ሱረቱ እት ልትሃጌ ክም እለ ቤለ፦

- ብሻውሮ! እንተ እናስ ለእት 
ጡል ሐያትከ እግል አዳም አዘ 
ዋዲ ለይእንተ፡ እሊ ፍቱያይ ደደፍ 
ለሰልፋይ ነፈር ለአዝየትከ ትበጽሑ 
ገብእ እግል ልግበእቱ? ዐጃይብተ 
እለ! ወእለ ኩለ ዐዛብ እለ ህዬ ጀላብ 
ሚተ ገብእ? አፎ ክመ ሐቴ ለኢርኢ 
ወኢሳሜዕ አፍከ ኢትጸብጥ ወትም 

ኢትብል? ለሐውለ ወላ ቅወተ። 
በሊስለ ሰኣልዲ እሊ እተ ቀደሜካቱ። 
ለቀልብ ራሐት ይህሌት እሉ። ሰበቡ 
ህዬ ቀልብ ብሻውሮ ሙፈትሽለ ሀረም 
ወኬድማይለ መልክ ሰበት ቱ፡ ብሻውሮ 
ለእምበል ዕባደት ዋጅቡ ብዕድ ሽቅል 
ለአለቡ፡ ለሕማም እ’ትለ አካን እለ 
ሀለ። ኦሮት እብ ዋጅቡ ሌጠ ለአምን 
ሐቆ ገብአ ነሲበት ቱ። አማንተ እንተ 
ዲብ ኦሮትመ አዝየት ስቡብ ይእንተ። 
ምናተ ምን ዋጅብከ ላቱ ሐቴመ 
ዶል ሐር ሕምጥሙጥ ይእንተ። 
ከአዜ እስወ ምን ተሐሬ ለሐይሰከ? 
ለዋጅብከ ተሐሬ መለ አዝየት ተአቤ? 
ለጀዋብ ላቱ ምነ ንኡሻይ ለእት 
መድረሰት መነፍ ለእብትዳእየት 
ለደርስመ ወኢበደ። ብሻውሮ ላቱ አዜ 
ሐያቱ እብ ከያነት ኢለአ’ተክትመ። 
ኢፋሉ መንባሁ ኢለአዘቤ። ኩሉ እት 
ረአስ ፈርዑን ቱ፡ ወደደፍ ህዬ አሰሬሁ 
ቱ። ሰኒ ማጽጽ ወሓዝን እት እንቱ 
ወክመ ነፈር ለእብ ጀርደት ስምምት 
ዝቡጥ እት ለአሎብጥ፡ እብ ክለ ሒለቱ 
አተንፈሰ። ሐቆ እለ አውሳፋት ደደፍ 
ወዛየ ምነ ቀደሙ እንዴ ትዳገነዩ፡ እብ 
ሰባተት ወኤማን ለለበብሱ ለረስሚ 
እት ወዴ አንበተ። ለእገሩ ክቡድ ምኑ 
ዲብ እንቱ ምነ ቁርፈት እንዴ ፈግረ፡ 
ዲብለ ጅኔነትለ ቤት ትከረ። እት 
ቀደሜሁ እበ ቁርፈትለ ጋሸ ሐልፈ። 
ደደፍ እተ ቀደምለ ባብ እት በጥር 
ወዲብ ሕሳባት ወፍክር ሽሙም ለሀለ 
እት መስል ረአዩ። ዶል ለእለ ረአዩተ 
ለልቡ ምን ስድ ወለዐል ሀንደገ 
ወኩለ ለሓለቱ ትረበሸት። ወለገሮቡ 
ወለሐወጅቡ ምስል አርዐደ። በል 
እግል ለአብል እቱ ኢሐዘ። ወምነ 
ቀራሩ እግል ኢለሐመጥምጥ ሰበት 
ፈርሀ፡ እግል ለአትሀጋግዩመ ኢሐዘ። 
ለመንደላይ እግለ ለበብስ አቡሁ 
ለረስሚ ግንሐት ግውኒት እንዴ ገንሑ 
እብ ክርን ድዒፈት ትሰአለዩ፦

- ይበ አዜ አየ ትገይስ ህሌከ እንተ?
ብሻውሮ ለእጌራቱ ሻፍጋት እት 

እንተን ክም እለ ቤለ፦
- ለኢለአትዐሬ ዋጅብ ሀለ እግልዬ 

ወልዬ።
ሐቆ እለ እተ ዐረብየቱ እንዴ 

ትጸዐነ እግለ ሰዋግ ክም እለ ቤለዩ፦
- አስክ ሮሻን ፈርዑን።
ለዐረብየት ገበየ ተአልበጠት። ላመ 

ማሲለ ምድር ለበርሀትለ አደሐ ለዔቅባየ 
ክም ጌሰ ምነ፡ ምን ለዐል ገብ እግል 
ሊበል እተ፡ ልትከማከም ወልዳሌ ዐለ። 
ብሻውሮ እግለ ሓለትለ ምድር፡ እብ 
ክልኤ ዕን ሐዝናት፡ ወነፍስ ስድምት 
ወልብ ክመ እተ እብ ምልሃሀ እት 
ለምም ትመጽእ ለዐለት ጽልመትለ 
ላሊ ለጸልመተ እንዴ ልትፈከረ ዐለ፡ 
ሓዝን ወሰኒ እሱፍ እት እንቱ፡ ምን 
ኩለ ሒለቱ እንዴ አ’ተንፈሰ፡ እግል 
ርሑ ክም እለ ቤለየ፦

- ተዐበትለ ዋጅብ በዲር ሰኒ ጥዕም 
ወእብ ለዘተ እት እንተ አምረ ዐልኮ። 
ምናተ ዮም ላተ እላተ፡ ምን ዐንደል 
ሶመ ማረት እቼ እት እንተ፡ ክልኤ 
ዕንቼ እንዴ አቀመጭኮ እገርደዐ 
ህሌኮ።

መሐመድ ዳፍለ

ክርን ገቢል፡ ምስል ደረሰ ቴክኒክ ሐርስ ወ2ይ ደረጀት ሐጋት

ጅምዐት ዮም 15 ዲሰምበር 
2023፡ ምን ገጽ ምሴ ምን ምግባይ 
መርከዝነ ፎርቶ አስመረ፡ እት ሐቴ 
ሓፍለት (ሚኒ-ባስ) 14 አንፋር 
ክርን ገቢል ሽዕበት ትግራይት 
ወተለፍዝዮን ኤረትርየ፡ ናይ መልእ 
በርናምጅ ኣላት ቴክኖሎጂ ጥዉር 
እንዴ ጸዐ’ነ፡ እብ ወረብ መዲነት 
ሐጋት ዒርነ። 

ሀደፍነ ህዬ፡ እት ክል-ሖል፡ 
ክርን ገቢል ኤረትርየ እግል ከብቴ 
ሰነት ሐዳስ ወስርሐ ሖል ቀዳም፡ 
ምስል ገቢለ ለትወድዩ ጅግረ 
መዕሉማት ዓም እግል ትውዴ፡ ምን 
አስመረ እበ ቀደም ወሬሕ ወሰር 
ለኤተናሁ ሕርያን አካን፡ አስክ 
ሐጋት እንዴ ትከሬነ፡ ምስል ደረሰ 
መድረሰት ሐርስ ወቴክኒክ ሐጋት 
ወመድረሰት 2ይት ደረጀት ሐጋት 
ጅግረ መዕሉማት ዓም እግል ኒዴ፡ 
ወብዕድ እት ገጽነ ለረከብናሁ 
በራምጅ እግል ንምለእ ከነአቅብል 
ዐለ። 

እሊ እብ ራድዮ ክርን ገቢል 
ኤረትርየ ዶል መባሽር ወዶልመ 
እንዴ ትመልአ፡ እት እንቡተት 
ሰነት ሐዳስ እብ ሞጃት ክርን ገቢል 
በርናምጅ ትግራይት ለልትጠለቅ 
በርማጅ፡ ቀደም እለ እት ብዞሕ 
መዳይን ወብሩር ኤረትርየ ጋብእ 
ቱ። አስመረ፡ ከረን፡ ባጽዕ፡ ነቅፈ፡ 
ግንደዕ፡ መንደፈረ፡ ደቀምሐሬ፡ 
አስማጥ፡ አቁርደት፡ ተሰነይ፡ ዐሰብ 
ወሀጋት ምነ እሊ በርናምጅ ለጋብእ 
እቱ አካናት ዐድና ቱ።

ለበርናምጅ ጅግረ መብዝሑ 
ዶል ምስል ደረሰ፡ አንፋር ቅዋት 
ድፈዕ፡ ሐረቶት ወአንሳት ቱ 
ለገብእ። ሀደፉ ህዬ፡ ክርን ገቢል 
ምስል ገቢለ ምን ቅሩብ እንዴ 
ትዋጅሀት፡ ሐብሬ፡ ፋግዖት ወዕልም 
ለትሓልፍ እቡ በርናምጅ ፍቱይ 

ሰሕፊ ስሌማን ዐቤሰሕፊ ስሌማን ዐቤ

ቱ። እቱ ለገብእ ተዐብ ህዬ፡ 
ብድሆሁ፡ ገቢል ዶል ለአምር፡ ፈዝዕ 
ወልትነወር ቱ። ጀዋእዝ ናይ እሊ 
በርናምጅ ህዬ እብ ኣላት ወማል 
እት ገብእ፡ ለሰጄዕ ወእተ ዶሉ እት 
መስለሐት ኬስበቱ ለልውዕል ቱ።    

መትጃግረት ኩሎም 11ይ ፈስል 
ደርሶ ለህለው እት ገብኦ፡ እት 
መድረሰት ቴክኒክ ሐርስ ሐጋት 
ምህነት ሐርስ ወአካዳሚ ታብዖ 
ለህለው ምኖም ሰለስ፡ ክምሰልሁመ 
ምን 2ይት ደረጀት ሐጋት ሰለስ 
ዐለው። እዳረት ምዴርየት ሐጋት፡ 
መሕበር ወጠን ሸባብ ወደረሰ ናይለ 
ምዴርየት፡ ፈሬዕ ውዛረት ተዕሊም 
ምዴርየት ሐጋት ወውካለት አክባር 
እተ ምዴርየት ለበርናምጅ እግል 
ልሰርግሎ፡ እት አዳለዮት ቃዐት፡ 
ሕርያን ወመዳሊት መትጃግረት 
ወከብቴ ጋሻሆም አንፋር ክርን 
ገቢል፡ ተለፍዝዮት ወጀሪደት ዶር 
ውቁል ለአግደው ቶም።

በርናምጅ አክል-ሕድ ሳዐት 9፡
10 አስቦሕ እብ ዝክረት ሹሀደእ ክም 
አንበተ፡ ወኪል እዳረት ምዴርየት 
ሐጋት አሰይድ ተኽሌሀይማኖት 
ሙሳኤል ከሊመት መክሰቲ ቀደመ። 
ህቱ ዲበ ከሊመቱ፦

“ሕሹማም አንፋር ክርን ገቢል 
ወተለፍዝዮን ኤረትርየ፡ አሰናይ 
እት መዲነት ሐጋት እብ ሰላም 
መጽአኩም። 28ይት መናሰበት 
ጅግረ መዕሉማት ዓም እብ 
ትግራይት፡ ክምሰልሁመ በርናምጅ 
‘መልሲ ኣብ መስመር’ - ሰኣላት 
ሙባሽር ዮም ዓመት ምስል ደረሰ 
መድረሰት ቴክኒክ ሐጋት ወካልኣይ 
ደረጀት ሐጋት እግል ልግበእ፡ 
መርከዝ ምዴርየትነ ላተ መዲነት 
ሐጋት ምን ሐሬኩም፡ እሊ ህዬ 

ውዛረት እዕላም እግል መዲነትነ 
ለሀበየ ሕሽመት ዛይደት ሰበት ተ፡ 
እብ ስሜት ኩሎም ስካን ሐምድ። 
ስካን እለ ምዴርየት፡ ክርን ገቢል ምን 
ገብእ ወተለፍዝዮን ኤረትርየ ዔማት 
ሐብሬሁ ሰበት ቶም፡ እብ ሕስር 
ዛይድ ታቤዕ። ምስል ክልኢተን 
ዔማት አክባርነ ምን አምሐበርነ ህዬ፡ 
ፈርሐትነ ጌዳን አለበ” እት ልብል፡ 
እዳረት ወሸዐበ እበ በዳሪት ርይሓም 
ክም ቶም አከደ።

ለጅግረ አርበዕ ፊአት ለዐለ እቱ 
ዲብ ገብእ፡ ዓዳት፡ ታሪክ፡ ዓፍየት 
ወመዕሉማት ዓም ቱ። ምን ክል 
ፊአት ህዬ፡ ስስ ሰኣል እት ክል 
ደረሳይ ትቀደመ። ሰኣላቶም ህዬ፡ 
እብ ኣላት ኤሌክትሮንየት እት 
ሻሸት ቀደሜሆም ቀርኦ ወበልሶ 
-ለሔሰ አግቡይ ተቅዲም ወፈሬዕ 
ቴክኒክ ራድዮ ክርን ገቢል ኤረትርየ 
ለልትሐመድ ዲቡ! 

መትጃግረት፡ ናስር ስዒድ ዓፈ፡ 

ተማድር ዐብደልርሕማን ወዕማድ 
መሕሙድ ምን 2ይት ደረጀት 
ሐጋት እት ገብኦ፡ ምን መድረሰት 
ሐርስ ወቴክኒክ ህዬ ፋጥነ 
መሐመድ እድሪስ፡ ፋርስ መሐመድ 
ዐሊ ወዐብዱላሂ አልሐሰን ዐለው።  

ደረሰ ዲበ ትቀደመ ዲቦም ሰኣላት 
ሸበህ በልሶ ምንመ ዐለው፡ ናይ 
ቅራአት ለመድ ለልውሕድ ምኖም 
መስሎ ዐለው። ሰበቡ፡ መብዝሑ 
ለትቀደመ ዲቦም ሰኣላት፡ እት 
ወሳእል እዕላም ዐድነ ለልትደጋገም፡ 
ክምሰልሁመ እት መክተባት ዲበ ሀለ 
አክትበት ለሀለ፡ ክምሰልሁመ እተ 
ነብሮ ዲቡ መጅተመዕ ለሀለ ዐዋዲ 
ወዲብ ዓፍየትመ እግል ልብሎሱ 
ለወጅቦም እንዴ ትበሀለ ለትዳለ 
ዐለ። ለቀርእ ሰበት ኢቀዌ፡ ደረሳነ 
ምን መአንብታይት አስክ ለዓሊት 
ደረጀት ምህሮ፡ እምበለ ደሩሱ 
ዕሉም አካዳሚ፡ እብ መዕሉማትመ 
እግል ንብነዮም ወዓዳቶም እግል 
ነአስእሎም፡ ክምሰልሁመ እብ 
ዔማት አክባር ወእድንየ ክም ታብዖ 
እግል ልግበእ፡ መስኡልየት ክሎም 
መደርሲን፡ ዋልዴን ወወጠንያይ 
መሕበር ሸባብ ወደረሰ ትገብእ።  

እሊ ጅግረ እግል ልታብዖ 
ዝያድ 400 ለገብኦ ምን ኩሉ 
አቅሳም ሕኩመት ናይለ ምዴርየት 

ለመጽአው ሸቃለ ሕኩመት፡ 
ወካይል ሸዐብ ወደረሰ፡ እግለ 
ቃዐት ምን ጠረፍ እት ጠረፍ እንዴ 
መልአወ፡ እግለ በርናምጅ ዝያደት 
ነያረት ሃይባሙ አጽበሐው። 

እምበል እሊመ፡ በርናምጅ 
መዕሉማት ዓም ተለፍዝዮን ኤረትርየ 
ፍሮዕ ትግርኛ ለልትቀደም ዲቡ 
በርናምጅ ‘መልሲ ኣብ መስመር’፡ 

እት ነፍሰ ለቃዐት ሐቆለ ክርን ገቢል 
ፍሮዕ ትግራይት ለወዴቱ መዕሉማት 
ትቀደመ። እሊ በርናምጅ፡ ዱቅሪ 
እት ሓድራም ለቀድሙ ሰኣላት፡ 
እት አወላይ ሰኣል ለበልሰ ኦሮ 
ከርት ሞባይል፡ እት ክልኦት ለበልሰ 
330 ነቅፈ ለቂመቶም ሰለስ ከርት፡ 

እት ሰለስ ሰኣል ለበልሰ ህዬ 660 
ነቅፈ ለቂመቱ ክሩት ከስብ። 

እትሊ በርናምጅ ለትቀደመ 
ሰኣላት፡ መትፈርጀት ለአጅበበ 
ወዱቅሪ መትፈርጀት ለልአሻርክ 
ሰበት ቱ ህዬ፡ ጄዝባይ በርናምጅ ዐለ። 
ጅግረ ምን አንበተ አስክ ተምም፡ 
ሰሓቅ ወተበሰም ለኢትፈንተዩ 
አውጀሀት ትርኤ። በልሶ ለዐለውመ፡ 
እብ ምህሮ፡ ዕምር ወተጃርብ ሐቴ 

ስወር፡ አብረሃም በየኔስወር፡ አብረሃም በየኔ

ምንመ ኢገብኦ፡ ቃርኣም፡ ለልአምሮ 
ወሕሱራም ክምሰል ቶም ምነ 
በሊሶም ልትፈሀመከ።

ክልኢቱ ለበርናምጅ መዕሉማት፡ 
መትፈርጀት ለልአሻርኮ ሰበት ቶም፡ 
እተ ጅግረ በክት ለኢረክበውመ 
መዕሉማቶም ለፈትሾ ዲቡ፡ ለኢበልሰ 
እቱ ሰኣላትመ ምነ ለበሉሱ ወምን 
መቀድመትለ ሰኣላት እበ ልትሀየብ 
በሊስ ወተውዴሕ እት ለአደርሶ 
ለልአትፋግዖ ቶም። 

ክምሰልሁ ምን ገብኣቱ ህዬ፡ 
እግል አርበዕ ሳዐት ለገብእ ወቅት፡ 
ምነ ሓድራም ለልትሀርገት፡ ለመሽግ፡ 
ምን ቃዐት በረ ለፈግር ወተንከስ 
ለልብል ነፈር ለኢትርኤ። ምን 
እለን ለሐልፈየ ሰኖታት ቅሩብ ህዬ፡ 
አግቡይለ ልትቀደም ሰኣላት ዱቅሪ 
እብ ሻሸት ለልአትፋህም ቴክኖሎጂ 
እቡ ሰበት ትበደለ፡ ምን ሰነት እት 
ሰነት ጄዝባይ እት ገብእ ልሄርር 
ሀለ። እት ክል ምዴርየት ለሀለ 
መተንስያይነ ወመትፈርጃይነ ህዬ፡ 
“ሚ ዶል ገብእ፡ እሊ በርናምጅ እት 
ምዴርየትነ ለአትጃግር!” ለልብል 
ሽዑር እቡ ለልታከዉ በርናምጅ 
ቱ። ዲብ እዘን ክል ኤርትሪ እት 
ቀበት ዐድ ወካርጅ ህዬ በጼሕ። 

እተ ሰኣላት ክርን ገቢል 
ለትዐወተው፡ 3ይ ጃእዘት ለረክበ 
ዕማድ መሕሙድ ምን መድረሰት 
ካልኣይት ደረጀት ሐጋት 1000 
ነቅፈ፡ 2ይት ለትዐወተት ተማድር 
ዐብደልርሕማን ህታመ ምን 

መድረሰት ካልኣይት ደረጀት ሐጋት 
1500 ነቅፈ፡ ወአወላይት ህዬ፡ ፋጥማ 
መሐመድ እድሪስ ምን መድረሰት 
ሐርስ ወቴክኒክ ሐጋት 2000 
ነቅፋ ቶም።  ለሰለስ እት ጀዋእዝ 
ለኢበጽሐው መትጃግረትመ ክል-
ምኖም 500 ነቅፈ ረክበ። ወእብሊ 
ለበርናምጅ አክል-ሕድ ሳዐት 12፡
30 አድህር እብ ነያረት ወፈረሕ 
ተመ።

ኣድም አብሐሪሽ

ጎዳይፍ ወገዛ-ባንዳ ዲብ ካስ ሐልፈውጎዳይፍ ወገዛ-ባንዳ ዲብ ካስ ሐልፈው

ሻምፕዮን ካልኣይ ዲቪዝዮን 
አቅሊም ምግብ፡ ለሐልፈት ዮም 
ሰንበት ንኢሽ 30 ዲሰምበር 2023፡ 
እት ናይ ሰር ነሃየት ትልህያታት 
ዲበ ተዐደ ዲበ ዕለት፡ ፍረቅ 
ጎዳይፍ ወገዘባንዳ እት ትልህየ ካስ 
ምን ነስእ ሐልፈው።

እሰልፍ ምን መጅሙዐት ‘ሀ’ 
ሰልፋይ እንዴ ገብአ ለሐልፈ ፈሪቅ 
ጎዳይፍ ምስለ ምን መጅሙዐት 
‘ለ’ ካልኣይ እንዴ ገብአ ለሐልፈ 

ፈሪቅ አርበዕቴ-አስመረ ትዋጅሀ። 
እሰልፍ ጎል ለኣተውመ ጎዳይፍ 
ዐለው። እሊ ፈሪቅ ዲብ 12ይት 
ደቂቀት ትልህየ አወላይ ሾት፡ 
ቢንያም ወልደሩፋኤል እበ ሰጀለዩ 
እሎም ጎል ቱ፡ እግል ዕርፍ 1እብ0 
እት መርሖ ለፈግረው።

እት ካልኣይ ሾትመ፡ ክልኦት 
ጎል ሕፉናም ለወሰከ ፈሪቅ 
ጎዳይፍ፡ ለአግዋል ደርብ ሕድ 
ዩኤል ቢንያም ወጽንዓት ሽሞንዲ 

ቶም ለኣተዉ። ወእብሊ ጎዳይፍ 
እግል አርበዕቴ-አስመረ 3-0 እንዴ 
ሳርሐ፡ ሻንን እት እንቱ አስክ ካስ 
ውጁህ ሀለ። 

ካልአይት ትልህየ ፍንጌለ ምን 
መጅሙዐት ‘ለ’ ለሐልፈ ፈሪቅ 
መረብ-ሴቲት ወምን መጅሙዐት 
‘ሀ’ ለሐልፈ ገዘባንደ ገብአት። እለ 
እምበል ጀርቤታት እት ክልኢቱ 
ቀደም ወግረ ዕርፍ አግዋል 
ለኢትሰጀለ ዲበ ትልህየ፡ እብ 
ሪጎሌታት ተ ለትፈናቴት። ገዛ-
ባንዳ ህዬ 7-6 እንዴ ተዐወተ፡ እት 
ካስ ነሃየት ሓልፍ ሀለ።  

እብ አሳስ እለ ፍገሪት 
ሰርገሎም፡ ፍረቅ ኮበሪት እግር 
ጎዳይፍ ወገዘባንደ ዲብ ካስ ምን 
ትሆገለ እግል ልተልሀው ስታት 
እት ፈግር እሎም፡ ዲብ ሱፐር-
ዲቪዝዮን “ኤ” ሕልፈቶም’መ 
ክም አድመነው እሙር ሀለ። ናይ 
ካስ ወናይ ደረጀት ትልህያታት 
እሊ ጅግረ፡ እት ዮም 13 ጃንዋሪ 
እግል ልግበእ ክምሰል ቱ፡ ዕላቃት 
ዓም ናይለ ፈደሬሽን አትአመረ።

አቅሊም ምግብ፡ ወራታት ርያደት መዳርስ ልተላሌአቅሊም ምግብ፡ ወራታት ርያደት መዳርስ ልተላሌ  

ሓምሳይት ሳምንቱ እትዕሉብ 
ለሀለ ጅግራታት ርያደት መዳርስ 
ካልኣይ ደረጀት አቅሊም ምግብ፡ 
ማሌ ለሃመ እት ለትፈናተ መያዲን 
ትልህያታት እትሉሉይ ዐለ። 

እብ ክልኢቱ ውላድ ወአዋልድ 
ገብእ ለሀለ ጅግራታት፡ እት ኮበሪት 
እግር አዋልድ ምን እንርኤ፡ 
መድረሰት እብራሂም ስልጣት 
እግል ሰማእታት 5-0 እብ ፋዬሕ፡ 
ወጸዕደ-ክርስትያን እግል አስመረ 
ሐፈሻዊ 2-0 ቀልበያሀን። እት 

ዓማር 16 ሰነት ወምለዐሉ አዋልድ 
ህዬ፡ ዲያእ እግል ርእሲ-ዐዲ 5-0፡ 
ደምቤ-ሰምበል እግል ሰሐርቲ 3-0፡ 
ሰማእታት እግል እብራሂም ስልጣን 
3-2፡ አስመረ ሐፈሻዊ እግል 
ጸዕደ ክርስትያን 2-0፡ ሰምበል 
እግል እምበሀረ 1-0፡ ወኢሳቅ 
ተወልዴመድህን እግል ማይ-ነፍሒ 
2-1 ቀልበያሀን።

 እምበል እሊመ፡ እት ናይ 
አዋልድ ኩረት ቮሊቦል፡ ኢሳቅ 
ተወልዴመድህን እግል ማይ-ነፍሒ፡ 

ደምቤ-ሰምበል እግል ሰሐርቲ፡ 
በርከ እግል ሰማእታት ወአስመረ 
ሐፈሻዊ እግል ጸዕደ-ክርስትያን 
እብ ሕድ ለትመስል ፍገሪት 2-1 
ሳርሐያሀን። 

እብ ጀሀት ውላድ ህዬ፡ 
ለትልህያታት ሰኒ ድቁብ ዲብ 
ለዐሌ፡ መድረሰት በሐር ቀየሕ 
እግል ሚናቤ-ዘርኣይ፡ ዲያእ እግል 
ደቅሰብ፡ ቶከር እግል ተከሌ-ዐገባ፡ 
ልምዓት እግል ሓርነት፡ በርከ 
እግል ሰማእታት፡ ወደምቤ-ሰምበል 
እግል ሰሐርቲ እብ ሕድ ለትሻብህ 
ፍገሪት፡ 2-0 ትፈናተው። 

እምበሀረ እግል ሰምበል፡ ጸዕደ 
ክርስትያን እግል አስመረ ሐፈሻዊ፡ 
ወማይ-ነፍሒ እግል ኢሳቕ 
ተወልደመድህን ህዬ፡ 2እብ1 
ቀልበያሀን።

እት ባስኬት ውላድ ህዬ፡ 
ሰማእታት እግል ጸዕደ ክርስትያን 
103እብ3፡ አስመረ ሐፈሻዊ እግል 
እብራሂም ስልጣን 33እብ26፡ ክም 
ቀልበዎም፡ ምን ፈሬዕ ውዛረት 
ተዕሊም አቅሊም ምግብ ለትረከበት 
ሐብሬ ተአክድ።

ፉልሃም፡ ሰነት ሐዳስ እብ 
ዐውቴ ልትከበተ

ፕሪመርሊግ 2023፡ እበ እት ፍንጌ ፈሪቅ ፉልሃም ወአርሰናል እት 
ፈርወንጠር ሰነት ሐዳስ ለገብአት፡ ወፉልሃም እግል አርሰናል ለደከ ዲበ 
ትልህየ እበ ተመ።

ፈሪቅ ፉልሃም፡ እተ ሐልፈ ትልህያታቱ እብ ሰንደልደል ልሄርር ለዐለ፡ 
እትለ ናይ ሰንበት ዐባይ ትልህያሁ ላተ፡ እግለ ድቁብ ፈሪቅ አርሰናል 
ምድር አለደደዩ። ፉልሃም (2-1) አርሰናል! 

ፉልሃም እግለ ተሌ ትልህያታቱ፡ አርወሐት ለበልሰት ዲቡ ትልህየ፡ 
ምነ ዐጃይብ ናይለ ሐልፈት ሰነት ትልህያታቱ ዐለት። ቅልቡ ምስል 
ሰነት ገዲመት ለትዳገነዩ ፉልሃም፡ ሰነት 2024 ህዬ እብ ዐውቴ ናይ ሰለስ 
ንቅጠት ወሰእዮብ ክቡተ ሀለ። 

ሊቨርፑልመ እግል ኒውካስል፡ ናይ 4-2 ዐውቴ ለሰጀለ ዲበ ምሴት 
ገብአት እሉ፡ ሰበቡ ቀደሜሀ ደርብ-ሕድ ቅልብ ብዞሕ ሳድፉ ዲቡ ለዐለ 
አውረሐት ለሓለፈ ፈሪቅ ሰበት ገብአ። እብለ ናይ ማሌ ትልህያሁ ህዬ፡ 
እብ ምቀጥ ሕሳል ፕሪመርሊግ እልቡጥ ሀለ። 

ከፉልሃም እብ ሐሶሳይ ሐዲስ ለአንበተየ ሰነት ሐዳስ፡ እግሉ ወእግል 
መአይድቱ ለረይሐት ምሴት፡ እብ ዐውቴታት ብዕድ እት ሰነት 2024 
እግል ለአብህዝ ወቀደም ልሄርር ትምኔት መአይደቱ ተ።

ፈሪቅ ፉልሃም እት ፈረሕፈሪቅ ፉልሃም እት ፈረሕ

ፕሪመር ሊግ ዲብ 20 ሳምንቱፕሪመር ሊግ ዲብ 20 ሳምንቱ

ለድቁብ ፍረቅ ፕሪመር ሊግ፡ እተ ሐልፈ ሰነብት እብ 18 ፈሪቅ 
ትልህያታቱ ለወደ ዲበን ሴዕ ትልህየ ስቱታት እሉ ዐለየ። ገሌሁ ፍረቅ፡ 
ምርወቱ ዲበ ብሩድ አምዕሎታት እት ለአርኤ ከእብ ዐውቴ ፈግር፡ ሰሩ 
ላኪን ረአሱ እንዴ አድነነ ፈግረ።

እተ ፍገሪት ምን እንረኤ፡ ቼልሲ እግል ሉተን-ታውን 3-2፡ ክሪስታል 
ፓላስ እግል ብሬንት-ፎርድ 3-1፡ ማንቼስተር ሲቲ እግል ሼፊልድ 2-0፡ 
አስቶን-ቪለ እግል በርንለይ 3-2፡ ዎልቭስ እግል ኤቨርተን 3-0፡ ኖቲንግሃም 
እግል ማንቼስተር ዩናይትድ 2-1፡ ፉልሃም እግል አርሰናል 2-1፡ ቶተንሃም 
እግል ቦርኔማውዝ 3-1 ወሊቨርፑል እግል ኒውካስል 4-2 ቃልባሞም 
ህለው። እትለ ሳምን ተዓድል ኢትረአ፡ ፉልሃም፡ ኖቲንግሃም ወዎልቭስ 
(ለነኣይሽ ፍረቅ)፡ ለሐሶሰ ከቀልበ ዲበን ሰነብት!

ሰቡረት ፕሪመር ሊግ
1, ሊቨርፑል             ------   45 ንቅጠት
2, አስቶን-ቪላ            -----   42 ንቅጠት
3, ማንሲቲ               -----   40 ንቅጠት
4, አርሰናል              -----   40 ንቅጠት
5, ቶተንሃም              -----   39 ንቅጠት

ክሪ.ፓላስ እግል ብሬንትፎርድ ( 3-1)ክሪ.ፓላስ እግል ብሬንትፎርድ ( 3-1)

እብ መዳልየት ለልትዳሌ

መንፈዐት ሐበት-አሰውዳመንፈዐት ሐበት-አሰውዳ
ሙሰ መንደርሙሰ መንደር

ሐበት-አሰውዳ፡ ሐቴ ምነ 
እሙራም ዘርእ ተ። ከእትሊ ናይ 
ዮም በርናምጅ ዓፍየት መንፈዐት 
ናይለ ብላክ ስዲ ኦይል (Black 
Seed oyl) በህለት ዜድ ሐበት 
አሰውዳ ወዲብ ሳረዮት ወመዳፈዐት 
ለትፈናተ ሕማማት ለህሌት እግሉ 
ተረት ዐባይተ።

ሓበት-አሰውዳ፡ ዲብ ዐድነ እብ 
ለመድ ዲብ መዳፈዐት ወአትሓያስ 
ሕማም ፋጥም እብ ገበይ ሸሙት 
ልትነፈዖበ። እምበሌሁመ ዲብ 
አነግር አውመ ሕምባሻ ወቅጨጭ 
እንዴ ሐበርነ እምበልዐ አውመ 
እብ ገሌ ሕማማት ሐቆ አግረስነ 
እባሀ እንቅሕመ። 

ሐበት-አሰውዳ ሐቴ ምን 
አዝርአት ዜድተ። አዝርአት ዜድ 
ለእምብሎም ክም ከረ ስምስም፡ 
ፉል፡ እንጣጤዕ ወብዕዳም 
በህለትት ቱ። ሐበት-አሰውዳ ክም 
ዘርእ፡ ዲብ ምፍጋር ጸሓይ ኣሮበ 
ወምፍጋር ጸሓይ ቃረት ኤስየ እተ 
ለሀለ ባካት እብ ብዝሔ ትትዘረእ 
ወትበቅል። ቀደም 2000 ሰነት እት 
መደት መልክ ቶም ኦፍ ኪንትድ 
ክም ስራይ ለትፈናተ ሕማማት 
እንዴ ተአመረት ዲብ መንፈዐት 
እግል ትውዐል ክም አምበተት 
ልትሀደግ። እተ መደት ለሀ አግባጥ 

እሎም ናይ ዮም ምስርዪን፡ ሲንዪን 
ወህኑድ ክም ስራይ እብ ብዝሔ 
ልትነፈዖበ ዐለው ልትበሀል። 

እትሊ አዜ ለህሌነ ዲቡ ወቅት 
ለህለው ዕለማእ ህዬ፡ እብ ክሱስ 
ሐበት-አሰውዳ ወመንፈዐተ 
ዲብ ሳረዮት ለትፈናተ ሕማማ 
ወመዳፈዐቶም ድራሳት ብዞሕ 
ወደው። እተ ለወደው በሐስ 
ህዬ፡ ሐበት-አሰውዳ ክም ስራይ 
ለትፈናተ ሕማማት ወመዳፈዐት 
ምን አምራድ፡ እባሀ እንዴ ቀሐምነ 
እግል ንምጨረ፡ አውመ እንዴ 
ደቀቅናሀ እብ ሐሪጭ እግል 
ንቅሐመ፡ ዲብ ሻሂ እንዴ ሓበርናሀ 
እግል ነአፍለሐ ወንስተየ፡ ወዲብ 
ነብረ እንዴ ሓበርናሀ እግል ንብልዐ 
እንቀድር። እት ረአስ እሊመ ዲብ 
መሳኔዕ እንዴ አቴት ለልትሸቄ 

10 ፍንቲት ስወር ሕዘው

ሳድስ ወራር እብ ካርቱን

ዜድመ እብ ሸሙት ወእብ ሲቶ 
እግል ንትነፋዕ እቡ እንቀድር። 
ምናተ ለሔሰት ገበይ፡ እብ ዜድ 
ምን ንትነፋዕ እበ ዲብ ሳረዮት 
ለትፈናተ ሕማማ ፍገሪት ሻፍገት 
ክምሰልበ ልትሐበር። ለባሕሲን 
ክምሰለ ልቡሉ፡ ሐበት-አሰውዳ 
ለኢትደፌዕ ምኑ ወለኢትሳርዩ 
ሕማም ኢሀለ ልብሎ። ከምነ 
ለዕለማእ ለለሐቡረ መንፈዐት 
ሐበት-አሰውዳ፡-

ለአወላይት መንፈዐተ፡ እግለ 
ዲብ ነፍስነ ለህለው ሴላት ደም 
ጸዓዲ፡ ተአበዜሕ። እሎም እምብሎም 
ለህሌነ ሴላት ደም ጸዓዲ፡ ምን 
ለገብአ ዲብ ነፍስነ ለለአቴ ሕማማት 
ለዳፍዖ ዐሳክርቶም። ህቶም ነቅሰው 
ምን ገብእ፡ ለመዳፈዐት ሕማማት 
ገሮብነ ሰበት ትነቅስ፡ ሀድፍ ለገብአ 
ሕማም እንዴ ገብአነ እብ ገበይ 
ቀላል እግል ንትደማዕ ወንትአዜ 

እንቀድር። ለቅያስለ ጸዓዲ ሴላት 
ደም ብዝሓም ህለው ምን ገብእ 
ላኪን፡ ሕማማት ብዞሕ እግል ንክሀለ 
ወንዳፌዕ ምኑ ክም እንቀድር 
ልትሸረሕ። በህለት ለናይ መዳፈዐት 
ሕማማት መቅደረት ነፍስነ ተዐቤ 
ወትትደቀብ። እት ረአስ እሊመ፡ 
ሕማም ሸነብእ ወእብ ፍንቱይ 
ምን ሕማም ፋጥም፡ ብሮንካይት 
አው እንተሃባት ሸነብእ ትዳፌዕ። 
ሐሳስየት አዝመት እንዴ ቀንጸት 
ዲብነ ትንፋስነ እተ ለለሐጭር 
ዲቡ ወቅት፡ እግል አርሀዮትለ ዴግ 
ትንፋስ ወመዳፈዐት ወሳረዮትለ 
ሕማም ተረት ዐባይ በ። ከለ ሕማም 
ፋጥም አው አዝመት ለብነ፡ ሐበት-
አሰውዳ አው ከሙን አስወድ 
ምን ንትነፋዕ፡ ም’ነ ሕመም እግል 
ትዳፌዕ እግልነ ወካልእመ ለሕማም 
ሐቆ ረክቤነ እግል ተአቅልሉ ዲብነ 

ካርቦን-ዳይኦክሳይድ ዲብ ብለቅ 
ለትበድል መአሰሰት ሽቅለ አሰብዴት

እት ጀዚረት ላተ ደውለት አይሰላንድ ለትትረከብ እብ ኖዕየተ ሐዳስ 
መአሰሰት፡ ምን ጀው ወመሳንዕ ለልትረከብ ካርቦን-ዳይኦክሳይድ እንዴ 
አከበት ዲብ ብለቅ እግል ትበድሉ ክም አሰብዴት ሸበከት ሐብሬ ‘ዘ 
ጋርዲያን’ እት ሰፍሓተ ከትበት።

እለ ‘ኦርከ’ለልትበሀል ስሜት እበ ቃንጸት ለህሌት መአሰሰት፡ እት ሰነት 
4 አልፍ ቶን ካርቦን-ዳይኦክሳይድ በህለት 870 መካይን ለለፈግራሁ ቅያስ 
ለልትዋገም ካርቦን-ዳይኦክሳይድ ዲብ እበን እግል ትበድል ክም ቀድር 
ለልሓብርቱ። እሊ ሽቅል እሊ እግል ቲዴ ቃድረት ለህሌት መአሰሰት፡ 
እግለ ለአከበቱ ካርቦን-ዳይኦክሳይድ ሰልፍ ምስል ማይ ተ ለትሓብሩ፡ ሐቆ 
እሊ እት ቆሪነ ሐድ አልፍ መትር ለገብእ ጸሊም ብለቅ ክም ተአትዩ 
አከደት። እሊ እት ቆሪነ ለአተ ሕበርበሮ ካርቦን ወማይ ህዬ እት ቀበት 
ክልኤ ሰነት እት እበን ክም ልትበደል ለአመሰሰት እንዴ ወሰከት ሐበረት። 
ለ እት አውሐዶት ክስሔ ዶር እግል ተሃብ እሱብዲት ለህሌት ‘ኦርከ’፡ 
ካርቦን-ዳይኦክሳይድ እግል ዲመ እግል ከዘኖት ለገብእ ሽቅለ ዲቡ፡ ክም 
መሽክለት ሑድ ዴራይ ጋዝ ሰበት ተአፈሬ እት አድመኖት ሐፋነት ሐለት 
ጀው ለሔሰ ነቲጀት ክም ተሀይብ ሙትፈርጀት ሸርሖ።

እለ ሽቅለ እስብዲት ለህሌት መአሰሰት ወለ ዲብ ብዕድ ድወል ለፈሬ 
ካርቦን-ዳይኦክሳይድ ናይ ከዘኖት መቅደረት ክም ህለ እለቱ መስኡሊነ 
ለልሐብሮ። ምናተ እሊ ሽቅል እሊ እግል ልትከደም ለትትነፋዕ እቡ 
ቴክኖሎጂ አላት እብለ ራሕበት እግል አፍረዮቱ ክብድ ሰበትቱ እግል 
ወክዱ እብሊ ለህለ እለ አላት ሽቅለ እግል ተአተላሌ ክምተ እንዴ አትለው 
ወደሐው።

እት ደንጎበ ካርቦን-ዳይኦክሳይድ እት አርድ እንዴ ሐፈርከ እብ ቀላል 
ገበይ ለልትደፈን እቡ እግል ርክበት ሸቁ ክም ህለው እተ ጀዚረት ደውለት 
ኣይስላንድ ለልትረከቦ ሸቃለ መአሰሰት ‘ኦርከ’ ሸርሐው።

ትቀድር። 

ሐበት-አሰውዳ፡ ም’ነ እትሊ 
ወቅት እሊ ዐለም እትህሙም 
ለሀለ ሕማም ሰረጣን አው ካንሰር 
ትዳፌዕ። ሰሩ ገሌ አጅናስ ሰረጣን 
ክምተሓዬመ ለባሕሲን እኩዳም 
ህለው። ሐበት-አሰውዳ እነስእ 
ገብአት ምን ገብእ፡ ምን ገሽለት 
ግንፋእ፡ ሕማም ረአስ ዳይም 
አውመ መርዘን፡ እግል ሓቀቆት 
ነብረ፡ ዲብ ሕማም ፍጋር፡ የባሰት 
ሽን ከደን በህለት የቡስየት ሐቆ 
ብዲብነ፡ ዲብ ሕንፌሕ፡ ዲብ 
ነዘሞት ደውረት ደም አንሳት 
ወእግለ ለለአጠብየ እ’ማት ሐሊበን 
ክም ተአበዜሕ ልትሸረሕ።

እትለ እግል ንትደገግ ዲበ 
ለብነ እብ ፍንቱይ እተ እ’ማት፡ 
ሐበት-አሰውዳ እግለ ለለአጠብየ 
ሌጣ እምብል ህሌነ። ዐመሲ ወአዜ 
እግል ልዕመሰ ለልትዳለየ አንሳት 
ላኪን ኩሉ-ኩሉ ሐበት-አሰውዳ 
እግል ልንሰአ አለበን። እግልሚ፡ 
ዐመሲ ሐበት-አሰውዳ ነስአየ 
ምን ገብእ፡ ለዐለቅ ቀደም ወቅቱ 
እግል ሊጊስ ምነን ቀድር። ሰበት 
እሊ ዐመሲ ወእግል ልዕመሰ ዲብ 
መትዳላይ ለህለየ እ’መ ሐበት- 
አሰውዳ እብ ቅሒም ልግባእ፡ እብ 
ሸሙት፡ እብ ሻሂ ወምስል ነብረ 
ብዕደት እግል ልሰኣሃ ክም አለበን 
ለዕለማእ ለሐዝሮ ወመክሮ። 

ልተላሌ…….ልተላሌ…….

